
ТӨВ АЙМГИЙН 2023 ОНЫ 02 ДУГААР САРЫН 
ҮЙЛ АЖИЛЛАГААНЫ ТАЙЛАН, МЭДЭЭ 

 
       2023 оны 3 сарын 01-ны өдөр                                            Зуунмод 

 
Төв аймгийн нутгийн өөрөө удирдах байгууллага, нутгийн захиргааны байгууллагын хэмжээнд 

2023 оны 02 дугаар сард хийсэн ажлын мэдээллийг танилцуулж байна. 
 

НЭГ. АЙМГИЙН ИРГЭДИЙН ТӨЛӨӨЛӨГЧДИЙН ХУРЛЫН ЧИГЛЭЛЭЭР: 
Аймгийн ИТХ, Ажлын албанаас 2022 оны 12 дугаар сард дараах ажлуудыг хийж гүйцэтгэлээ. 

Үүнд: 
Аймгийн ИТХ-ын  XIV Хуралдаан: 
Аймгийн ИТХ-ын 14 дүгээр Хуралдаан 02 сарын 01-ний өдөр хуралдаж нийт 12 асуудал 

хэлэлцэж 14 тогтоол батлав. 
Үүнд:- 
1. “Төв аймгийн хөгжлийн 2022 оны жилийн төлөвлөгөө”-ний хэрэгжилтийн тайлан, мэдээлэл, 

түүнд Хурлын хороодоос хийсэн дүгнэлт, Хурлын Төлөөлөгчдөөс гарсан саналыг хэлэлцээд “Аймгийн 
хөгжлийн 2022 оны төлөвлөгөө”-ний дэвшүүлсэн 52 зорилт, 257 арга хэмжээний хэрэгжилтийг 90.98 
хувийн гүйцэтгэлтэй буюу “Тодорхой үр дүнд хүрсэн” гэж дүгнэн, эрчимжүүлэх шаардлагатай арга 
хэмжээнүүдийг бүрэн хэрэгжүүлж, үр дүнд хүргэхийг аймгийн Засаг даргад үүрэг болголоо. 
 2. “Аймгийн Засаг даргын 2020-2024 оны үйл ажиллагааны хөтөлбөр”-ийн хэрэгжилтийн явцын 
тайлан, мэдээлэл, түүнд Хурлын Хороодоос хийсэн дүгнэлт, Хурлын Төлөөлөгчдөөс гарсан саналыг 
хэлэлцээд “Аймгийн Засаг даргын 2020-2024 оны үйл ажиллагааны хөтөлбөр”-ийн хэрэгжилтийн явц 
91.81 хувийн гүйцэтгэлтэй тул “Үр дүнтэй” гэж дүгнэв. 
 3. “Аймгийг 2021-2025 онд хөгжүүлэх таван жилийн үндсэн чиглэл”-ийн хэрэгжилтийн тайлан 
мэдээлэл, түүнд  Хурлын Хороодоос хийсэн дүгнэлт, Хурлын Төлөөлөгчдөөс гарсан саналыг хэлэлцээд 
аймгийг 2021-2025 онд хөгжүүлэх таван жилийн үндсэн чиглэлийн дэвшүүлсэн 37 зорилт, 173 үйл 
ажиллагааны хэрэгжилтийн явц 91.7 хувийн гүйцэтгэлтэй тул “Тодорхой үр дүнтэй” гэж дүгнэв. 

4. Төв аймаг байгуулагдсаны 100 жилийн ойн бэлтгэл ажлын явцын мэдээлэл, Хурлын 
Төлөөлөгчдөөс гарсан саналыг хэлэлцээд аймгийн түүхт 100 жилийн ой зохион байгуулах ажлыг 
эрчимжүүлэхийг даалгав. 

5. Аймгийн Гадаад харилцаа, хамтын ажиллагааны 2022 оны төлөвлөгөөний хэрэгжилт, 2023 
оны төлөвлөгөөний төслийн мэдээлэл, түүнд Хурлын Нутгийн удирдлага, цахим хөгжлийн хорооноос 
хийсэн дүгнэлт, Төв аймаг дахь Төрийн аудитын газраас хийсэн дүгнэлт, Төлөөлөгчдөөс гарсан 
саналыг хэлэлцээд аймгийн “Гадаад харилцаа, хамтын ажиллагааны 2022 оны төлөвлөгөө” 86.0 
хувьтай хэрэгжсэн тул “Тодорхой үр дүнд хүрсэн” гэж дүгнэн,  аймгийн “Гадаад харилцаа, хамтын 
ажиллагааны 2023 оны төлөвлөгөө”-г батлав. 

6. “Журам хүчингүй болгох тухай” мэдээлэл, түүнд Хурлын Газрын харилцаа, байгаль орчин, 
хөдөөгийн хөгжлийн хорооноос хийсэн дүгнэлтийг хэлэлцээд аймгийн Иргэдийн Төлөөлөгчдийн 
Хурлын 2022 оны 05 дугаар сарын 19-ны өдрийн 03 дугаар тогтоолоор батлагдсан “Газрын дуудлага 
худалдааны орлогыг төвлөрүүлэх, зарцуулах, тайлагнах журам”-ыг хүчингүй болгохоор шийдвэрлэн  
“Журам хүчингүй болгох тухай” тогтоолыг батлав. 

7. “Нийтийн эдэлбэр газрын хог хаягдлыг цэвэрлэх, энгийн хог хаягдлыг булшлах зардлын 
нэгж тариф батлах тухай” санал, мэдээлэл, түүнд Хурлын Газрын харилцаа, байгаль орчин, хөдөөгийн 
хөгжлийн хорооноос хийсэн дүгнэлтийг хэлэлцээд “Нийтийн эдэлбэр газрын хог хаягдлыг цэвэрлэх, 
энгийн хог хаягдлыг булшлах зардлын нэгж тариф”-ыг батлав.  

8. “Хөрөнгө шийдвэрлэх тухай” мэдээлэл, түүнд Хурлын Төсөв санхүү, эдийн засгийн 
хөгжлийн  хорооноос хийсэн дүгнэлтийг хэлэлцээд “Хөрөнгө шийдвэрлэх тухай” балансаас балансад 
шилжүүлэх барилга байгууламжийг нэгдүгээр, дуудлагын худалдаагаар худалдах, балансаас балансад 
шилжүүлэх тээврийн хэрэгслийг хоёрдугаар, акталж устгах машин, тоног төхөөрөмж, тавилга, эд 
хогшлыг гуравдугаар хавсралтаар  тус тус батлав. 

9. “Хөрөнгө шийдвэрлэх тухай”  мэдээлэл, түүнд Хурлын Төсөв санхүү, эдийн засгийн 
хөгжлийн  хорооноос хийсэн дүгнэлтийг хэлэлцээд Засгийн газрын 2022 оны 417 дугаар тогтоолоор 
Мэргэжлийн хяналтын газар татан буугдсантай холбогдуулан шилжүүлэх барилга байгууламжийг 
нэгдүгээр, дуудлагын худалдаагаар худалдах, балансаас балансад шилжүүлэх, актлаж устгах тээврийн 
хэрэгслийг хоёрдугаар, шилжүүлэх машин, тоног төхөөрөмж, тавилга эд хогшил, биет бус хөрөнгийг 
гуравдугаар, акталж устгах машин тоног төхөөрөмж, тавилга эд хогшлыг дөрөвдүгээр хавсралтаар тус 
тус батлав. 



10. “Хөрөнгө шийдвэрлэх тухай”  мэдээлэл, түүнд Хурлын Төсөв санхүү, эдийн засгийн 
хөгжлийн  хорооноос хийсэн дүгнэлтийг хэлэлцээд Зуунмод сумын Номт 1 дүгээр багийн Манзушир 
өргөө хорооллын 1-27 тоот 34 м.кв 1 өрөө орон сууцыг Захиргааны хэргийн давж заалдах шатны шүүх 
2022 оны 09 дүгээр сарын 07-ны өдрийн 221/МА2022/0597 дугаар магадлалын дагуу иргэн 
Д.Үүрийнцолмонгийн өмчлөлд шилжүүлэхээр шийдвэрлэн “Хөрөнгө шийдвэрлэх тухай” тогтоолыг 
батлав. 

11. “Олон нийтийн цагдаагийн ажилтны тоо тогтоох тухай” мэдээлэл, түүнд Хурлын Нутгийн 
удирдлага, цахим хөгжлийн хорооноос хийсэн дүгнэлтийг хэлэлцээд “Олон нийтийн цагдаагийн 
ажилтны тоо тогтоох тухай” тогтоолыг батлав. Аймгийн хэмжээнд гэмт хэрэг, зөрчлөөс урьдчилан 
сэргийлэх, нийтийн хэв журмыг хамгаалах, замын хөдөлгөөний аюулгуй байдлыг хамгаалах чиглэлээр 
2023 онд ажиллах олон нийтийн цагдаагийн ажилтны тоог 16 байхаар тогтоов. 

12.Аймгийн иргэдийн Төлөөлөгчдийн Хурлын Зөвлөлийн бүрэлдэхүүнийг шинэчлэн байгуулж, 
Хурлын хуралдааны шийдвэрийн биелэлтийг хангуулах, хуралдааны бэлтгэл хангах, хуралдаан 
хоорондын хугацаанд Хурлын хороодын үйл ажиллагааг уялдуулан зохицуулж ажиллахыг үүрэг 
болголоо. 

13.Гэмт хэргээс урьдчилан сэргийлэх ажлыг зохицуулах салбар зөвлөлийн бүрэлдэхүүн шинэчлэн 
байгуулах, журам батлах тухай асуудлыг хэлэлцээд аймгийн салбар зөвлөл нь үйл ажиллагаандаа гэмт 
хэрэг, зөрчлөөс урьдчилан сэргийлэх тухай хууль болон холбогдох бусад хууль, тогтоомж, тус журмыг 
удирдлага болгон ажиллахаар гэмт хэргээс урьдчилан сэргийлэх ажлыг зохицуулах салбар зөвлөлийн 
ажиллах журмыг нэгдүгээр, салбар зөвлөлийн бүрэлдэхүүнийг 24 хүний бүрэлдэхүүнтэй байгуулан 
хавсралтаар батлав. 
 14. Аймгийн иргэдийн Төлөөлөгчдийн Хурлын Хуралдаанаар 2023 онд хэлэлцэх асуудлын 
төлөвлөгөө боловсруулсан тухай мэдээлэл, Төлөөлөгчдөөс гарсан саналыг хэлэлцээд 2023 онд аймгийн 
ИТХ-ын хуралдааны ээлжитээр 4, ээлжит бусаар 3 удаа нийт 7 удаа хуралдуулж 63 асуудал 
хэлэлцүүлэхээр шийдвэрлэн “Хэлэлцэх асуудлын төлөвлөгөө батлах тухай” тогтоол батлав. 

Бусад асуудлын хүрээнд: 
Энэ сард аймгийн ИТХ-ын дарга, Ажлын албанд хандсан 12 албан бичиг бүртгэгдсэнээс 

удирдлагад танилцуулан хариу хүргүүлэх шаардлагатай 1 албан бичгийн  хариуг өгч ажилласан.  
Аймгийн ИТХ-ын дарга, Ажлын албанд хандан энэ сард 3 өргөдөл бүртгэгдснээс 2 өргөдлийн 

хариуг өгч 1 өргөдөл шийдвэрлэх шатандаа байна.  
Монгол Улсын шинэ Үндсэн хууль батлагдсаны 31 жилийн ойн өдрийг тохиолдуулан үндсэн 

хуулийн үзэл баримтлал, Монгол өв уламжлал, зан заншлыг сурталчлах ажилд сум, байгууллага 
төрийн албан хаагчдаа манлайлан ажилласан Зуунмод сумын ИТХ, ЗДТГ, Угтаалцайдам сумын ИТХ, 
ЗДТГ-ын хамт олон, аймгийн Газрын харилцаа, барилга, хот байгуулалтын газар, Гэр бүл, хүүхэд, 
залуучуудын хөгжлийн газар тус тус шалгарч өргөмжлөл, мөнгөн шагналаар шагнагдсныг аймгийн 
ИТХ-ын дарга, Засаг дарга нар гардуулав. 

2022 онд Нутгийн өөрөө удирдах байгууллагыг төлөвшүүлж, бэхжүүлэхэд хувь нэмрээ оруулан 
манлайлан ажиллаж, иргэдийн Төлөөлөгчдийн Хурлын хуулиар хүлээсэн чиг үүргээ хэрэгжүүлж, 
нийгэм, эдийн засаг, хөдөө аж ахуйн болон орон нутгийн хөгжлийг дэмжих асуудлуудыг хэлэлцэн 
шийдвэрлэж, ард иргэдээ хамруулсан олон нийтийн арга хэмжээнүүдийг амжилттай зохион байгуулсан 
Батсүмбэр, Баянцагаан, Эрдэнэсант сумдын ИТХ-д шагнал гардуулав. 

Аймгийн хэмжээнд 2022-2023 оны өвөлжилт хүндэрч аймгийн нийт нутгаар 11-р сараас цас их 
хэмжээгээр орж, цасан бүрхүүл тогтож тал газартаа 18-31 см, хунгар газартаа 60-90 см цас орж мал аж 
ахуйн өвөлжилт хүндэрсэн байгаа бөгөөд  хаваржилт хүндрэх өндөр эрсдэл бүхий сумдад аймгийн 
ИТХ, аймгийн ЗДТГ-аас “Зудын эрсдлийн хариу арга хэмжээ”-ний хүрээнд Дэлхийн зөн ОУБ-ын Төв 
Орон нутгийн хөтөлбөртэй хамтран “Хамтдаа давъя” аян өрнүүлж Зуунмод, Баянчандмань, Борнуур, 
Жаргалант сумдын 200 малчин өрхөд малын уурагжуулсан тэжээлийн тусламж үзүүлээд байна. 

2023 оны 02-р сарын 28-ны өдөр Монгол Улсын Их Хурлын Ёс зүй, сахилга хариуцлагын 
байнгын хороо, Монгол Улсын Төрийн албаны зөвлөлийн санаачилга, НҮБ-ийн Хөгжлийн 
хөтөлбөрийн “Монгол улсад мэргэжлийн, иргэн төвтэй төрийн албыг төлөвшүүлэх нь” төслийн 
дэмжлэгтэйгээр, Төв аймгийн Засаг дарга, ЗДТГ, Төрийн албаны зөвлөлийн Төв аймаг дахь салбар 
зөвлөл хамтран Төрийн албаны шинэтгэлийн хүрээнд Төрийн албан хаагчийн ёс зүй хуулийн төслийн 
хэлэлцүүлгийг Төв аймагт зохион байгуулсан бөгөөд аймгийн ИТХ-ын Ажлын алба тус зөвлөгөөнд 
оролцлоо. 

Аймгийн Гэмт хэргээс урьдчилан сэргийлэх ажлыг зохицуулах салбар зөвлөлийн ажлын 
хүрээнд: 



Төв аймгийн Гэмт хэргээс урьдчилан сэргийлэх ажлыг зохицуулах салбар зөвлөл болон 
Монголын иргэний аюулгүй байдлын академи хамтран ерөнхий боловсролын дунд, ахлах ангийн 
сурагчдыг хамруулан “Сурагчийн аюулгүй байдал” сургалт зохион байгууллаа.  

Аймгийн гэмт хэргээс урьдчилан сэргийлэх ажлыг зохицуулах салбар зөвлөлөөс орон нутагт 
хууль тогтоомжийг сурталчлан хэрэгжүүлэх, гэмт хэрэг, зөрчлийг илрүүлэх, таслан зогсоох, урьдчилан 
сэргийлэх ажилд идэвх зүтгэл гарган үр дүнтэй ажилласан албан хаагчийг онцолдог уламжлалтай 
бөгөөд 2022 оны ажлын үзүүлэлт, үр дүнгээрээ амжилт гарган ажилласан “2022 оны тэргүүний хуульч 
”-аар аймгийн Цагдаагийн газрын Мал хулгайлах гэмт хэрэгтэй тэмцэх хэсгийн эрүүгийн мөрдөгч, 
цагдаагийн дэслэгч Б.Алтанхуяг шалгарсныг сар шинийн баярын төрийн дээд одон медаль гардуулах 
ажиллагаанд гардуулан өгсөн байна. 

Аймгийн хэмжээнд 2022 оны байдлаар Мал хулгайлах гэмт хэрэг 61 бүртгэгдсэнээс 50 хэргийг 
яллагдагчаар татаж хэргийн илрүүлэлт 82 хувьтай буюу 5,7 пунктээр өссөн үзүүлэлттэй байна. 

 
ХОЁР. ТӨРИЙН ЗАХИРГААНЫ УДИРДЛАГЫН ХҮРЭЭНД: 

Сумдын ИТХ-ын дарга, Засаг дарга нарын нэгдсэн сургалт зөвлөгөөнийг 2 сарын 7-8-ны 
өдрүүдэд зохион байгуулж, 2022 оны ажлын үр дүнгээр шагнал урамшуулал гардуулав. 

 Мөн 2023 онд аймгийн Засаг даргаас сумдын Засаг дарга нартай хамтран ажиллах гэрээ 
байгуулах ажиллагааг зохион байгуулав. 

2023 оныг Түүхт ой бүтээн байгуулалтын жил болгон зарласан тай холбогдуулан урианы 
жилийн нээлтийн ажиллагааг зохион байгуулж, урианы жилд хийх ажлын талаарх мэдээллийг Эрдэнэ 
сумын ИТх-ын дарга, Эрдэнэсант сумын Засаг дарга нар хийв. 2022 оны урианы жилийн ажлыг 
дүгнэж, урианы жилийн ажлыг сайн зохион байгуулсан сумдыг шагнаж урамшуулах ажлыг зохион 
байгуулав. 

Сар шинийн баярын өмнө улсын болон аймгийн аваргуудын шагнал гардуулах ажлыг зохион 
байгуулав. 

Аймгийн удирдлагуудын нэгдсэн шуурхай зөвлөгөөнийг оны эхэнд батлагдсан хуваарийн 
дагуу 02 сарын 20-ны өдөр танхимаар зохион байгууллаа.  

“Иргэдтэй уулзах цаг” арга хэмжээг 2023 онд зохион байгуулах хуваарийн дагуу 02 сарын 01-
ний өдөр аймгийн Үйлчилгээний нэгдсэн төвд зохион байгуулж, Зуунмод сумын Засаг дарга 
Ч.Сарангэрэл 3 иргэний санал, хүсэлт, асуултад хариулт өгч, шийдвэрлэв. 
 “Аймгийн Засаг даргын 2020-2024 оны үйл ажиллагааны хөтөлбөр”-ийн хэрэгжилтийн тайланг 
аймгийн Иргэдийн Төлөөлөгчдийн Хурлын 2023 оны 02 сарын 01-ний өдрийн XIV хуралдаанаар 
хэлэлцүүлж, 01 дүгээр тогтоолоор 91.81% буюу гэж “Үр дүнтэй”  дүгнүүлэв.  

Аймгийн хөгжлийн 2022 оны төлөвлөгөөний хэрэгжилтийг аймгийн Иргэдийн Төлөөлөгчдийн 
Хурлын 2023 оны 02 сарын 01-ний өдрийн XIV хуралдаанаар хэлэлцүүлж, 01 дүгээр тогтоолоор 
90,98% буюу “Тодорхой үр дүнд хүрсэн” гэж дүгнүүлэв.  
 Аймгийн 2023 оны нэгдсэн төлөвлөгөөг аймгийн Засаг даргын 2023 оны 02 сарын 08-ны 
өдрийн А/87 дугаар захирамжаар батлуулав. Үүнд аймгийн Засаг даргын удирдлагын зөвлөлөөр 120 
асуудал хэлэлцүүлэхээр, Улаанбаатар, аймгийн төв, сумдад 41 сургалт, семинар зохион байгуулахаар, 
аймгийн Үйлчилгээний нэгдсэн төв, аймгийн төв, сумдад 25 нээлттэй хаалганы өдөрлөг, орон нутаг, 
хэлтэс агентлагт 30 хяналт-шинжилгээ үнэлгээ, шалган болон зөвлөн туслах ажил, 24 багийн иргэдийн 
нийтийн хуралд оролцохоор, 34 байнгын ажиллагаатай салбар хороо, зөвлөлийн үйл ажиллагааны 
тайлан хүлээн авах жагсаалтыг батлав. 

Аймаг, сумдын ЗДТГ, хэлтэс агентлаг, төрийн албан хаагчид, хөдөлмөрийн хамт олон, иргэдээс 
аварга малчин 100, хошой аварга малчин-10, алтан төлийн эзэн-10, Ж.Самбуугийн нэрэмжит залуу 
аварга малчин-30, аймгийн хөдөлмөрийн аваргаар 43 хүн, аймгийн хөдөлмөрч манлай ахмадаар 9 хүн, 
аймгийн алдарт уяачаар 31, аймгийн шагналаар 28 хүнийг тус тус шагнах арга хэмжээг зохион 
байгуулсан. Аймгийн ЗДТГ, сумын Засаг дарга, сумын ИТХ-ын Тэргүүлэгчдээс ирүүлсэн 152 иргэний 
тодорхойлолтыг хэлэлцүүлж, холбогдох байгууллагаас дүгнэлт авч Ерөнхийлөгчийн Тамгын газарт 
уламжилсан.  

Аймгийн хэмжээнд 12 удаагийн цахим сургалтын холболтыг хийж үйл ажиллагааны тасралтгүй 
байдлыг ханган ажилласан. ERP системд 27 агентлаг, сумдын  бүртгэл үүсгэж, үйл ажиллагаанд 
нэвтрүүлж эхэлсэн. 

2023 оны 02-р сарын 08-ны өдөр Японы Хүүхдийг ивээх сангийн Монгол дахь хөтөлбөр болон 
Төв аймгийн ИТХ, ЗДТГ, БСШУГ, Онцгой байдлын газартай хамтран хэрэгжүүлэх хүмүүнлэгийн 
тусламжийн санамж бичигт гарын үсэг зурлаа. Уг төслийн хүрээнд зорилтод сумдад амьдарч буй 
төслийн шаардлагад нийцэх малчин өрхүүдэд хүмүүнлэгийн тусламж үзүүлэх, сургуулийн дотуур 
байрны хүүхдүүдэд ариун цэврийн багцын дэмжлэг үзүүлэх зэрэг ажлууд хийгдэх юм.  



Хүүхдийг ивээх сангийн Хүмүүнлэгийн тусламжийн хөтөлбөр нь гамшиг, хямралд өртсөн 
эмзэг бүлгийн хүүхэд, гэр бүл, малчдад чанартай хүмүүнлэгийн тусламжийг цаг алдалгүй хүргэх, 
болзошгүй эрсдэлээс урьдчилан сэргийлэх, бэлэн байх, эрсдэлийг даван туулахад нь дэмжлэг үзүүлэх 
зорилготой үйл ажиллагаагаа явуулдаг байна. Өнгөрсөн хугацаанд зудад өртсөн малчдын хүүхдүүдийн 
боловсролд анхаарах, гэр бүлд нь дэмжлэг үзүүлэх замаар хүүхэд багачуудыг эрсдэлээс сэргийлж, 
дэмжих төслүүд хэрэгжүүлж, “Малчдын хүүхдэд хүргэх тусламж”, “Малчдын амжиргааг хамгаалах 
чиглэлийн тусламж”, “Малчдыг дахин малжуулах тусламж”, “Малчдад үзүүлэх эрүүл мэндийн 
тусламж” зэрэг тусламжийн үйл ажиллагаануудыг явуулсан байна.  

Японы хүүхдийг ивээх сангийн Монгол дахь суурин төлөөлөгчийг 2023 оны 02 дугаар сарын 02-
ны өдөр Эрдэнэ суманд өвөлжилтийн нөхцөл байдал, ерөнхий боловсролын сургуулийн үйл 
ажиллагаатай танилцуулсан.  
 

ТӨРИЙН ҮЙЛЧИЛГЭЭНИЙ НЭГДСЭН ТӨВИЙН ХҮРЭЭНД: 
2023 оны 02 дугаар сард аймгийн Үйлчилгээний нэгдсэн төвд Төрийн болон бизнесийн, 

дэмжих үйлчилгээний нийт 16 байгууллага 600-аад төрлийн үйлчилгээг 5482 иргэнд, өдөрт дунджаар 
350-400 иргэнд хүргэн үйлчилсэн. 

Цахим үйлчилгээний нэгдсэн систем /www.e-mongolia.mn/-ээр дамжуулан аймгийн хэмжээнд 
612 лавлагаа үйлчилгээг иргэдэд гарган өгч үйлчилсэн байгаагаас ҮНТөвийн операторуудаас 371 
лавлагаа үйлчилгээ авсан байна. Мөн E-Mongolia үйлчилгээний тухай заавар зөвлөмжийг, төрийн 
үйлчилгээг цахимаар авч болох тухай мэдээ мэдээллийг 140 гаруй иргэнд хүргэж ажилласан байна.  

Төрийн албан хаагчдын ёс зүй, сахилга хариуцлагатай холбоотой санал, гомдлыг хүлээн авдаг 
7027-1111 нээлттэй утсанд 7 гомдол  ирснийг холбогдох хэлтэс, агентлагуудад уламжилсан. 

Өөрөө өөртөө үйлчлэх цахим мэдээллийн буланд иргэд өөртөө үйлчлэх зориулалт бүхий газрын 
албаны киоск машин, төлбөр төлөлтийн “Гэрэгэ” киоск машинуудыг байршуулсан. Мөн Цахим 
үйлчилгээний нэгдсэн систем www.e-mongolia.mn, Газрын мэдээллийн нэгдсэн сангийн 
www.egazar.gov.mn, Аймгийн албан ёсны веб сайт www.tov.gov.mn, Аймгийн статистикийн хэлтсийн 
www.nso.gov.mn сайтуудыг холбосон 4 ухаалаг дэлгэцийг тус тус байршуулан иргэдэд цаг үеийн болон 
дотоод ажил үйлчилгээтэй холбоотой мэдээ мэдээллийг тогтмол хүргэж байгаа бөгөөд газрын нэгдсэн 
систем болох www.egazar.gov.mn сайтаар дамжуулан нийт 96 иргэн газрын талаарх үйлчилгээ авсан 
бол Гэрэгэ киоскоор дамжуулан 30 иргэн машины татвар, торгууль, улсын бүртгэлийн лавлагаа, 
жолоочын хариуцлагын даатгал, үүрэн телефоны нэгж авах зэрэг үйлчилгээнүүдийг авсан.   
 

ОНЦГОЙ БАЙДЛЫН ГАЗРЫН ХҮРЭЭНД: 
Онцгой байдлын ерөнхий газраас зохион байгуулсан удирдах бүрэлдэхүүний цугларалтаар 

Онцгой байдлын ерөнхий газрын дарга, Онцгой байдлын ерөнхий газрын тэргүүн дэд дарга бөгөөд 
штабын даргын өгсөн үүргийг хэрэгжүүлэх төлөвлөгөө боловсруулан ажиллаж байна.  

Онцгой байдлын газрын даргын 2023 оны 02 дугаар сарын 13-ны өдрийн баталсан удирдамжийн 
хүрээнд Зуунмод сум дахь Гал түймэр унтраах, аврах 24 дүгээр анги, Эрэн хайх, аврах салбар, 
Мөнгөнморьт сум дахь Гал түймэр унтраах, аврах 75 дугаар анги, Лүн сум дахь Эрэн хайх, аврах 
бүлгийн автомашин, техник, хэрэгсэлд нэгдсэн үзлэг шалгалт зохион байгууллаа.  

Монгол Улсын Шадар Сайдын 2023 оны 01 дүгээр сарын 09-ний өдрийн “Гэр хорооллын айл, 
өрхүүдийн галын аюулгүй байдал, урьдчилан сэргийлэх нэгдсэн арга хэмжээний удирдамж”, дагуу 
аймгийн Засаг даргын 2023 оны 02 дугаар сарын 01-ний өдрийн А/61 дүгээр захирамж гаргуулан 
хэрэгжиллтийг зохион байгуулж байна.  

Онцгой байдлын ерөнхий газрын даргын 2023 оны 01 сарын 02 өдрийн А/01 тоот тушаал 
онцгой байдлын байгууллагын 2023 оны сургуулийн жилд сургалт бэлтгэл зохион байгуулах тухай 
тушаал гарсантай холбогдуулан Онцгой байдлын газрын даргын 2023 оны 01 дүгээр сарын 13 ний 
өдрийн А/01 тоот 2023 оны бие бүрэлдэхүүний сургалт бэлтгэлийг зохион байгуулах тухай тушаал 
тайлант сард танхимын 12 удаагийн сургалт зохион байгуулсан.  

Төв аймгийн Засаг даргын 2023.01.24-ны өдрийн А/41 дугаар захирамжаар Борнуур сумын 
услалтын системийн далангийн хуваарилах, нөөцлөх хэсгийн одоогийн ашиглалтын байдал, илэрсэн 
эвдрэлийг шалгах гаргах зорилгоор 2023 оны 01 дүгээр сарын 26-ны өдөр ажиллаж гамшгаас хамгаалах 
улсын хяналтын байцаагчийн 2023 оны 02 дугаар сарын 04-ний өдрийн 03/01 дүгээр дүгнэлт гаргаж 
холбогдох албан тушаалтанд хүргүүлсэн.  

Төв аймгийн Засаг даргын 2023 оны 02 дугаар сарын 06-ны өдрийн А/74 дүгээр захирамж 
“Ажлын хэсэг байгуулах тухай”-аар байгуулагдсан ажлын хэсгийг Онцгой байдлын газрын орлогч, 
урьдчилан сэргийлэх тасгийн дарга, дэд хурандаа Г.Эрдэнэбат ахлан, гамшгаас хамгаалах төлөвлөлт, 
бэлэн байдал хариуцсан ахлах мэргэжилтэн, гамшгаас хамгаалах улсын хяналтын байцаагч, хошууч 



Л.Нямдаваа, гамшгийн эрсдэлийн удирдлага, үнэлгээ, дотоод ажил хариуцсан мэргэжилтний албан 
үүргийг түр хавсран гүйцэтгэгч, ахлах дэслэгч П.Өлзийбаяр, Төв аймгийн Газрын харилцаа, барилга 
хот байгуулалтын газрын Барилгын техникийн хяналтын улсын байцаагч Ц.Батхуяг, аймгийн Засаг 
даргын Тамгын газрын хөрөнгө бодлого, төлөвлөлт, хөрөнгө оруулалтын хэлтсийн барилга, хот 
байгуулалт, худалдан авах ажиллагааны бодлого хариуцсан мэргэжилтэн Ц.Баярмагнай нарын хамт 
Борнуур сумын Засаг даргын Тамгын газар, Ерөнхий боловсролын сургууль, сургуулийн дотуур байр, 
Эрүүл мэндийн төв, Цэцэрлэг, Соёлын төвийн барилгуудад газар хөдлөлтийн чичирхийллээс үүссэн 
гэх цууралтыг газар дээр нь үзлэг хийж, сумдын удирдлага болон иргэдэд зөвлөн туслах чиглэлээр 
ажилласан.  

Монгол улсын шадар сайдын 2022 оны 01 дүгээр сарын 19 ний өдөр баталсан нэгдсэн хуваарь, 
удирдамжийн хүрээнд Сүм хийд, шашны байгууллагын барилга байгууламжид шалгалт зохион 
байгуулж, шалгалтад Төв аймгийн хэмжээнд үйл ажиллагаа явуулж байгаа сүм хийд, шашны 3 
байгууллага хамрагдаж гал түймэр, гамшиг ослын аюулд хүргэж болзошгүй 18 зөрчил илэрснээс газар 
дээр нь 4 зөрчлийг арилгуулж 14 зөрчилд хугацаат үүрэг даалгавар өгч  зөвлөн туслах арга хэмжээг 
зохион байгуулав.  

Төлөвлөгөөт болон төлөвлөгөөт бус шалгалтаар нийт 32 байгууллага, аж ахуй нэгжийг шалгаж 
гамшиг осол болон гал түймэр гарч болзошгүй 163-н зөрчил дутагдлыг илрүүлж газар дээр нь 86 
зөрчил арилгуулан холбогдох аж ахуйн нэгж, байгууллагын, албан тушаалтанд заавар зөвлөгөөг өгч 
ажилласан байна. Хяналт шалгалтад хамрагдаж, галын аюулгүй байдал нь хангагдсан 19-н аж ахуй 
нэгж байгууллагад ажлын байрны галын аюулгүй байдлын дүгнэлт, зөвшөөрөл олгож ажиллаа. 

Аюулт үзэгдэл, ослын төрөл тус бүрт урьдчилан сэргийлэх, аврах, хор уршгийг арилгах талаар 
онол, практикийн мэдлэг, чадвартай алба хаагчдыг бэлтгэх зорилгоор ангиллын сургалт зохион 
байгуулах удирдамж батлуулж, Онцгой байдлын газрын урьдчилан сэргийлэх тасгийн алба хаагчид, 
мэргэжилтэн нартай хамтран ангиллын сургалтанд 37 удаагийн 74 цагийн танхимын сургалтанд 2471 
хүнийг хамруулав. 

Гал түймрийн аюулаас урьдчилан сэргийлэх, түүнтэй тэмцэх мэдлэг боловсрол олгох, объектын 
галын аюулгүй байдлыг хангах, гал түймрийн тоо, хохирол, эрсдэлийг бууруулах зорилгоор Батсүмбэр, 
Борнуур, Сүмбэр, Баянчандмань, сумдад гэр хорооллын айл өрхүүдийн галын аюулгүй байдлыг 
хангуулах нэгдсэн арга хэмжээг 2023 оны 02 дугаар сарын 13-ны өдрөөс 02 дугаар сарын 16-ны 
өдрүүдэд зохион байгуулав. 

Гэр хорооллын айл өрхүүдийн галын аюулгүй байдлыг хангуулах нэгдсэн арга хэмжээний 
хүрээнд аймгийн 27 сумын хэмжээнд гал түймрийн аюулаас урьдчилан сэргийлэх аймгийн Засаг 
даргын А/61 дүгээр захирамж, нэгдсэн арга хэмжээ зохион байгуулах удирдамж батлуулан Батсүмбэр, 
Борнуур, Сүмбэр, Баянчандмань сумдад Гамшгаас хамгаалах тухай хууль, Галын аюулгүй байдлын 
тухай хуулийг дагаж мөрдөх Гэр хорооллын айл, өрхүүдийн пийшин зуухын галын аюулгүй байдлын 
стандарт норм, нормативыг хэрэгжүүлэхийн ач холбогдол, эрсдэлийг тайлбарлан таниулах, аюулгүй 
галлагааны заавар зааварчилгааг ухуулан сурталчлах талаар зөвлөн туслах арга хэмжээг зохион 
байгуулж заавар зөвлөгөө өгч ажиллалаа. 

 Шалгалтад нийт 4 сумын 991 айл өрх хамрагдсан бөгөөд үзлэг шалгалтаар 3294 зөрчил дутагдал 
илрүүлж, 1052 зөрчил дутагдлыг газар дээр нь арилгуулж, 2884 иргэнд галын аюулаас урьдчилан 
сэргийлэх, цахилгааны хэт ачаалал үүсгэхгүй байх, бага насны хүүхдийг болзошгүй ахуйн хүрээний 
ослоос урьдчилан сэргийлэх гарын авлага материал 3259 ширхгийг тараан заавар, зөвлөмж өгч галын 
аюулаас урьдчилан сэргийлэх болон пийшин зуухны аюулгүй байдлыг хангах талаар ухуулга 
сурталчилгаа хийж дүгнэж  ажилласан. 

Төлөвлөгөөт хяналт шалгалтаар илэрсэн зөрчил дутагдлыг тоон үзүүлэлтээр дүгнэхэд: 



 
Онцгой байдлын газраас сар бүр бэлтгэн хүргэдэг “Онцгой байдлын цаг” нэвтрүүлгийн 2023 оны 

02 дугаар сарын дугаарыг бэлтгэн олон нийтэд хүргэсэн. 
Орон нутгийн ТВS телевизээр цаг агаарын хүндрэлтэй нөхцөл байдал үүссэн үед хол замд 

зорчихгүй байх, бэлтгэл бэлэн байдлаа сайтар хангах, дулаан хувцаслах, баталгаат зам гүүр, 
маршрутаар явах, Онцгой байдлын байгууллагаас өгч буй заавар зөвлөмжийг хэрэгжүүлэх 
сэрэмжлүүлэг мэдээллийг цаг тухай бүр телевизээр дамжуулан ард иргэдэд өдрийн 2 удаагийн 
давтамжтайгаар нийт 68 удаа хүргэн ажилласан. 

Бага насны хүүхдийг харгалзах хүнгүйгээр гэрт нь цоожлон үлдээхгүй байх, болзошгүй 
эрсдэлээс урьдчилан сэргийлж гэр, орон сууцны цахилгааны аюулгүй байдлыг хангаж, үр хүүхдийнхээ 
аюулгүй орчинг цаг ямагт бүрдүүлж байх чиглэлээр “Ахуйн хүрээний ослоос урьдчилан сэргийлье” 
сэрэмжлүүлэх мэдээллийг бэлтгэж, TBS телевизээр ард иргэдэд өдрийн 4 удаагийн давтамжтайгаар 
нийт 100 удаа хүргэн ажилласан. 

Онцгой байдлын газрын 5200 дагагчтай фейсбүүк хуудсанд 26 удаагийн мэдээ мэдээлэл 
байршуулж, веб сайтад сэрэмжлүүлэг мэдээг 6 удаа, иргэдэд чиглэсэн зөвлөгөө зөвлөмжийг 3 удаа, 
байгууллагын үйл ажиллагаа, сургалт, хяналт шалгалт явуулсан талаарх мэдээ мэдээллийг 25 удаа нийт 
11 удаагийн мэдээ мэдээллийг байршуулан иргэдийг мэдээ мэдээллээр хангаж ажиллалаа. 

Мөн байгууллагаас зохион байгуулж буй арга хэмжээний постер, бичлэгүүдийг цаг тухай бүр 
хийн нийт 5 төрлийн постер 3 төрлийн видео бичлэгийг байршуулсан. 

Тохиолдсон гамшиг, аюулт үзэгдэл, ослын талаар  
Малын гоц халдварт өвчин: Баянжаргалан-1, Баянцогт-1 /Баян, Баянчандмань хязгаарлалтын дэглэм 
цуцалсан/ 
Гал түймрийн нөхцөл байдал: Объектын гал түймэр-9. /Аргалант-2, Баянхангай-1, Батсүмбэр-1, 
Мөнгөнморьт-1, Зуунмод-2,  Эрдэнэсант-1, Эрдэнэ-1/ 
Аврах ажиллагааны дуудлага: Эрэн хайх аврах ажиллагаа-12. /Сэргэлэн-9, Жаргалант-1, Зуунмод-1, 
Эрдэнэ-1/ 
Газар хөдлөлт: Борнуур-1 
 

ГУРАВ. ХУУЛЬ ЭРХ ЗҮЙН ХҮРЭЭНД: 
УДИРДЛАГА ЗОХИОН БАЙГУУЛАЛТЫН ХҮРЭЭНД: 
 Аймгийн Засаг даргын 55 захирамж, гадаад болон дотоодын аж ахуйн нэгж, байгууллагын 4 

гэрээний хууль зүйн үндэслэлийг хянаж зөвлөгөө өглөө. 
Аймгийн Сумд дундын эрүүгийн хэргийн анхан шатны шүүхэд аймгийн Засаг даргыг төлөөлж 

шүүх хуралд оролцлоо. 
Аймгийн хэмжээнд хувийн ашиг сонирхлын болон хөрөнгө орлогын 2022 оны шинэчилсэн 

мэдүүлгийг 430 эрх бүхий албан тушаалтан хуулийн хугацаанд гаргаж тайлан, мэдээг Авлигатай 
тэмцэх газарт хүргүүллээ. 

Боловсрол, шинжлэх ухааны яам, Архивын Ерөнхий газартай хамтран сум, байгууллагын архив, 
албан хэрэг хөтлөлтийн ажилтнуудыг чадавхжуулах сургалтыг аймгийн төв Зуунмод суманд зохион 
байгуулж 56 хүнийг чадавхжууллаа. 

Гэмт хэрэг, зөрчлөөс урьдчилан сэргийлэх чиглэлээр аймгийн Засаг даргын 2023 оны А/112 
дугаар захирамжаар “Сар шинэ” нэгдсэн арга хэмжээг аймгийн нутаг дэвсгэрийн хэмжээнд зохион 

байгууллаа. Уламжлалт Цагаан сар, билгийн тооллын хаврын тэргүүн сарын баярын өдрүүд тохиож 
байгаатай холбогдуулан аймгийн Засаг даргын 2023 оны А/113 дугаар “Сахилга, хариуцлагыг 
чангатган эргүүл, жижүүр ажиллуулах тухай” захирамжийг гаргуулан төрийн бүх шатны байгууллага 
эргүүл, жижүүр томилон ажиллуулж олон нийтийн аюулгүй байдлыг ханган ажиллалаа.  

Шударга өрсөлдөөн хэрэглэгчийн төлөө газрын даргын 2023 оны 01/224 дугаар удирдамжийн 
дагуу аймгийн төв, Зуунмод сумын худалдаа үйлчилгээ эрхэлдэг 14 аж ахуй нэгжид хяналт шалгалт 
явууллаа. 

Өрсөлдөөний тухай хууль, Хэрэглэгчийн эрхийг хамгаалах тухай, Зар сурталчилгааны тухай 
хуулийг хэрэгжүүлэх орон тооны бус зөвлөлийг аймгийн Засаг даргын 2023 оны А/72 дугаар 
захирамжаар байгууллаа. Мөн Хөдөлмөрийн тухай хууль, байгууллагын дотоод журмын хэрэгжилтэд 
анхаарах асуудлаар аймгийн Онцгой байдлын газрын 32 албан хаагчдад сургалт зохион байгууллаа. 

ТӨРИЙН АРХИВЫН ЧИГЛЭЛЭЭР 
Төрийн архивын эх баримтаас лавлагаа, хуулбар авах хүсэлт ирүүлсэн 120 иргэний хүсэлтийг 

хүлээн авч 626 хуулбар хувь олгож, 61 лавлагаа, 134 хөмрөгийн 532 хадгаламжийн нэгжийн баримтыг 
ашиглан үйлчилгээ үзүүлж орон нутгийн төсөвт 267,000 төгрөгийг орууллаа. 

1 хөмрөгийн 50 хадгаламжийн нэгжийн 597 хуудас баримтын 1808 хүний нэр, 322 заалтын тоо, 
388 тушаалын тоог мэдээллийн программд оруулж, 388 заалтын 597  хуудас баримтыг өгөгдлийн  
сантай холбон  цахим бааз үүсгэлээ. 

Баримтын нөхөн бүрдүүлэлтээр Сэргэлэн сумын “Талын торх” ХХК, “Таван толгой түлш” ХХК-
ийн зүүн бүсийн шахмал түлшний гадна цахилгаан хангамжийн 2021-2023 оны 7 баримт, Бүрэн сумын 
Засаг даргын Тамгын газрын 1994-2001 оны мал тооллогын 11 баримтыг хадгаламжийн санд хүлээн 
авч бүртгэлээ. 

УЛСЫН БҮРТГЭЛИЙН ЧИГЛЭЛЭЭР 
Эд хөрөнгийн бүртгэлийн чиглэлээр цахим санд нийт 66045 хувийн хэрэг байгаагаас газраас 

бусад үл хөдлөх эд хөрөнгийн 138597 газар өмчлөх эрхийн 54179 байна. Нийт хүлээн авсан мэдүүлэг 
962 /2 сард хүлээн авсан мэдүүлэг-962/ 

       Улсын тэмдэгтийн хураамжийн тухай хууль болон Засгийн газрын 2021 оны 230 дугаар 
тогтоолын дагуу үйлчилгээний хураамжийн орлогоос нийт 14,5 сая төгрөг, үл хөдлөх эд хөрөнгө 
худалдан борлуулсны 44,2 төгрөг, тэмдэгтийн хураамжаас 1,1 сая төгрөгийг улсын төсөвт орууллаа.  

 Хуулийн этгээдийн улсын бүртгэлийн чиглэлээр 2943 аж ахуй нэгж байгууллага бүртгүүлснээс 
63 нэмэлт өөрчлөлт, шинээр 26 хуулийн этгээд үүсэн байгуулагдаж татан буугдсан хуулийн этгээд 1, 
үүсгэн байгуулагч өөрчлөгдсөн 10 бүртгэл хийгдсэн. Хуулийн этгээдийн бүртгэлийн мэдээллийн 
сангаас иргэн, аж ахуйн нэгж байгууллагад 6 лавлагаа, хууль хяналтын байгууллагад 49 лавлагаа өгсөн. 
Хуулийн этгээдийн бүртгэлийн тэмдэгтийн хураамжийн орлого нийт 5,4 сая төгрөгийг орон нутгийн 
төсөвт орууллаа. 

ЦАГДААГИЙН ГАЗРЫН ҮЙЛ АЖИЛЛАГААНЫ ЧИГЛЭЛЭЭР 
Аймгийн нутаг дэвсгэрийн хэмжээнд 131 гэмт хэрэг бүртгэгдэн шалгагдсан нь өмнөх оны 

мөн үеэс 12  хувиар  буурсан.  Гэмт хэргийн илрүүлэлт 33 хувьтай байна. 
Эрүүлжүүлэх, саатуулах, баривчлах байрны үйл ажиллагаа 
Гудамж талбай, олон нийтийн газар, ахуйн хүрээндээ архидан согтуурч бусдын амгалан тайван 

байдлыг алдагдуулж, жижгээр танхайрсан, согтуугаар тээврийн хэрэгсэл жолоодсон-2, Төв аймгийн 
эрүүгийн хэргийн анхан шатны шүүхээр 7-30 хоногийн хугацаагаар баривчлагдсан-15 согтуугаар 
саатуулагдсан-5, эрүүлжүүлэгдсэн-3, ар гэрт нь хүлээлгэн өгсөн-2 нийт 27 иргэнийг код журмын дагуу 
хүлээн авч 31 иргэний төлбөр 2,0 сая төгрөгийг орон нутгийн төсөвт орууллаа. 

Олон нийтийн аюулгүй байдлыг хангах 
Хариуцсан нутаг дэвсгэрт олон нийтийг хамарсан арга хэмжээний 4, жагсаал цуглааны   

хамгаалалтад цагдаагийн газрын 18 алба хаагч үүрэг гүйцэтгэлээ. 
Замын хөдөлгөөний аюулгүй байдлыг хангах  
Замын хөдөлгөөний аюулгүй байдлын эсрэг гэмт хэрэг, осол зөрчлөөс урьдчилан сэргийлэх 

чиглэлээр хяналт шалгалт зохион байгуулж 14817 зөрчил илрүүлж, Монгол улсын Зөрчлийн тухай 
хуулийн 14.7 дугаар зүйлийн 3.1, 5 дахь заалтуудыг зөрчиж согтууруулах ундааны зүйл хэрэглэсэн 
үедээ тээврийн хэрэгсэл жолоодсон 136 жолоочийг илрүүлэн тээврийн хэрэгслийг түр саатууллаа. 

 Захиргааны зөрчлийн шийдвэрлэлт 
Согтууруулах ундааны зүйл хэрэглсэн үедээ тээврийн хэрэгсэл жолоодож хөдөлгөөнд оролцсон 

124 жолоочийн тээврийн хэрэгсэл жолоодох эрхийг 1 жилийн хугацаагаар хасаж, хуульд заасны дагуу 
400 нэгжтэй тэнцэх хэмжээний төгрөгөөр торгож, тээврийн хэрэгсэл жолоодох эрхгүй үедээ 
согтууруулах ундааны зүйл хэрэглэж тээврийн хэрэгсэл жолоодон замын хөдөлгөөнд оролцсон 19 
иргэнийг сум дундын эрүүгийн хэргийн анхан шатны шүүхийн шийтгэвэрээр 7-30 хоног баривчлуулж, 



тээврийн хэрэгсэл жолоодох эрхгүй үедээ тээврийн хэрэгсэл жолоодсон 38 жолоочийг илрүүлж 
Цагдаагийн ерөнхий газрын нэгдсэн санд мэдээллийг бүртгэлээ. Зөрчлийн тухай хууль, Замын 
хөдөлгөөний дүрэм, холбогдох хууль тогтоомж зөрчсөн нийт 14835 жолоочид 424,4 сая төгрөгийн 
торгууль оногдуулж хуулийн хэрэгжилтийг хангууллаа. 

ШҮҮХИЙН ШИНЖИЛГЭЭНИЙ ЧИГЛЭЛЭЭР 
Криминалистикийн шинжилгээ-6, магадлан шинжилгээ-20, хэргийн газрын үзлэгт оролцсон тоо-

46, хэргийн газрын үзлэгээр илрүүлсэн ул мөр-90, гарын хээний санг дардсаар баяжуулсан-17, мөрөөр 
баяжуулсан-0, гэмтлийн зэрэг тогтоосон дүгнэлт-67, ДНК-ийн мэдээллийн сангийн баяжилт-20, 
гистологийн шинжилгээ-20 тус тус хийгдлээ. 

ШҮҮХИЙН ШИЙДВЭР ГҮЙЦЭТГЭЛИЙН ЧИГЛЭЛЭЭР 

ДӨРӨВ. ХЯНАЛТ-ШИНЖИЛГЭЭ, ҮНЭЛГЭЭ, 
ДОТООД АУДИТЫН ХҮРЭЭНД: 

Хяналт-шинжилгээ, үнэлгээний чиглэлээр: 
“Аймгийн Засаг даргын 2020-2024 оны үйл ажиллагааны хөтөлбөр”-ийн 2022 оны жилийн 

эцсийн хэрэгжилтийн явцын тайланд Засгийн газрын 2022 оны 206 дугаар тогтоол болон аймгийн Засаг 
даргын 2022 оны 300 дугаар захирамжаар батлагдсан “Бодлогын баримт бичгийн хэрэгжилт, 
захиргааны байгууллагын үйл ажиллагаанд хяналт-шинжилгээ, үнэлгээ хийх нийтлэг журам”-ын 6.2 
дахь хэсэгт заасан хяналт-шинжилгээ, үнэлгээний арга зүйн дагуу хяналт-шинжилгээ хийж урьдчилан 
тодорхойлсон шалгуур үзүүлэлтийн дагуу үнэлж зарим арга хэмжээнд хяналт-шинжилгээ, үнэлгээ 
хийж “Аймгийн Засаг даргын 2020-2024 оны үйл ажиллагааны хөтөлбөр”-ийн 8 зорилтын 254 арга 
хэмжээний дундаж үнэлгээ 91.88 хувьтайгаар, аймгийн Хөгжлийн жилийн төлөвлөгөөний 8 бүлгийн 
257 зорилтын дундаж үнэлгээ 91.09 хувьтайгаао  Засгийн газрын Хяналт-шинжилгээ, үнэлгээний 
цахим сан (www.new.unelgee.gov.mn)-д	тайлагналаа. 

 
Сумдын 2022 оны жилийн эцсийн үйл ажиллагааны үр дүнг тооцож Монгол Улсын хууль тогтоомж, 
төрийн бодлого шийдвэр,  аймгийн Засаг даргын үйл ажиллагааны хөтөлбөр, төлөвлөгөөг орон нутагт 
амжилттай хэрэгжүүлэн 2022 оны үйл ажиллагааны үр дүнгээрээ Эрдэнэ, Зуунмод, Алтанбулаг, 
Дэлгэрхаан, Эрдэнэсант сумд тэргүүллээ.  



       

       
Монгол улсын Засгийн газрын болон аймгийн Засаг даргын 2020-2024 оны үйл ажиллагааны хөтөлбөр, 
Хөгжлийн жилийн төлөвлөгөө, “Түүхт ой бүтээн байгуулалтыг дэмжих жил” урианы жилийн зорилт, 
арга хэмжээ болон бусад бодлого хөтөлбөрүүдийн хэрэгжилтийг суманд зохион байгуулах ажилд арга 
зүйн зөвлөмж, мэдээлэл өгөх зорилготой сумдын удирдлагуудын нэгдсэн сургалтад “Хяналт-
шинжилгээ, үнэлгээний нийтлэг асуудал, 2023 оны анхаарах асуудал, төлөвлөгөө” сэдэвт сургалт, 
мэдээллийг танилцууллаа. 

      
Санхүүгийн хяналт, дотоод аудитын чиглэлээр: 

2023 оны 02 дугаар сарын 28-ны байдлаар Санхүүгийн хяналт, аудитын албаны 2021 оны 
төлөвлөгөөний дагуу Төсвийн тухай хуулийн хэрэгжилт, төсвийн хөрөнгийн зарцуулалтад ОНХС, 
ХХС, ЭЭС-ийн үйл ажиллагаанд дотоод аудит, өвс тэжээлийн нөөц бүрдүүлэлт, түүний зарцуулалтад 
санхүүгийн хяналт шалгалт хийж 546,767.3 мянган төгрөгийн зөрчил илрүүлж 9,364.5 төгрөгийн 
зөрчилд улсын ахлах байцаагчийн акт, 537,402.8 мянган төгрөгийн зөрчилд улсын байцаагчийн албан 
шаардлага өгч ажиллаа. Өмнөх онуудын актын үлдэгдэл 190,473.4 мянган төгрөгийн актын үлдэгдлээс 
3,775.7 мянган төгрөг барагдсан байна. 

 
ТАВ. САНХҮҮ, ТӨРИЙН САНГИЙН ХҮРЭЭНД: 

Төсвийн орлогын талаар: 
Орлогын төлөвлөгөө жилийн эцсийн байдлаар орон нутаг 1678.8 сая төгрөг төвлөрүүлэхээс 

2430.7 сая төгрөг төвлөрүүлж 144.8 хувьтай, 751.9 сая төгрөгөөр  орлогын төлөвлөгөө давсан байна. 
Аймгийн төвлөрсөн төсвийн орлого 166.3 сая төгрөг төвлөрүүлэхээс 360.9 сая төгрөг төвлөрүүлж 217.0 
хувьтай, 194.6 сая төгрөгөөр давж биелсэн. 3 шатны орлогын төлөвлөгөөний биелэлт нийт 3147.2 сая 



төгрөгөөр биелж, 143.0 хувьтай байна. 3-н шатны орлогын төлөвлөгөөг биелүүлсэн 19 сум байна. 
Үүнд: Аргалант, Архуст, Батсүмбэр, Баяндэлгэр, Баян-Өнжүүл, Баянхангай, Баянцогт, Баянчандмань, 
Бүрэн, Жаргалант, Заамар, Лүн, Мөнгөнморьт, Өндөрширээт, Сэргэлэн, Цээл, Эрдэнэ, Эрдэнэсант, 
Зуунмод, 2 шатны төлөвлөгөө биелүүлсэн Алтанбулаг, Баянжаргалан, Баянцагаан, Борнуур, 
Дэлгэрхаан, Сүмбэр зэрэг 6 сум, 1 шатны төлөвлөгөө биелүүлсэн Баян, Угтаал зэрэг 2 сум байна. 3 
шатны орлогын төлөвлөгөө тасалсан сум байхгүй. 

Төсвийн зарлага, санхүүжилтийн талаар: 
Сумдад 2023 оны 01 дүгээр сарын байдлаар нийт 3115.0 сая төгрөгийн зарлага санхүүжилтийг 27 

сум, тэдгээрийн харьяа төсвийн байгууллагуудад олгосон. 
Салбараар авч үзвэл: 
Орон нутгаас Боловсрол, шинжлэх ухааны байгууллагад 1000.9 сая төгрөгийн санхүүжилт 
Эрүүл мэндийн байгууллагад 85.4 сая төгрөгийн санхүүжилт 
Нийтийн ерөнхий үйлчилгээний салбарт 1517.3 сая төгрөгийн санхүүжилт   
 Орон нутгийн төсвөөс санхүүждэг байгууллагуудад 511.3 сая төгрөгийн санхүүжилтийг тус тус 

олгоод байна. 
Өр, авлагын талаар: 
2023 оны 01-р сарын байдлаар сумд, болон төсөвт байгуулагууд нийт 149,4 сая төгрөгийн авлага, 

273,1  сая төгрөгийн өглөгтэй байна. 
Нийт өглөгийн 236,2 сая төгрөг буюу 86.5 хувь нь түлш, халаалтын зардлын өглөг, 1.3 сая төгрөг 

буюу 0.5 хувь нь цалингийн өглөг, 1.1 сая төгрөг буюу 0.4 хувь нь нийгмийн даатгалын шимтгэлийн 
өр, 17.4 сая төгрөг буюу 6.4 хувь нь гэрэл цахилгааны зардлын өглөг, үлдсэн 17.0 сая төгрөг буюу 6.2 
хувийг бусад өр эзэлж байна 

 
ЗУРГАА. ХӨРӨНГӨ ОРУУЛАЛТ, ХӨГЖЛИЙН  
БОДЛОГО,ТӨЛӨВЛӨЛТИЙН ХҮРЭЭНД: 

 
НЭГ. ХӨРӨНГӨ ОРУУЛАЛТ, ХУДАЛДАН АВАХ АЖИЛЛАГААНЫ ЧИГЛЭЛЭЭР 
Хөрөнгө оруулалт:  
Төсвийн ерөнхийлөн захирагчийн 2023 оны худалдан авах ажиллагааны төлөвлөгөөнд нийт 

21,423.3 сая төгрөгийн 78 төсөл, хөтөлбөр, арга хэмжээг тусган баталж үүнээс 15,980.7 сая төгрөгийн 
62 төсөл, арга хэмжээнд худалдан авах ажиллагаа зохион байгуулахаар төлөвлөсөн. Үүнд: 

1. Аймгийн Шилжих үлдэгдэлийн хөрөнгө оруулалтын 665.6 сая төгрөгийн 2 төсөл, арга хэмжээ; 
2. Аймгийн Замын сангийн хөрөнгө оруулалтын 2,731.4 сая төгрөгийн 4 ажил; 
3. Аймгийн Орон нутгийн хөгжлийн сангийн хөрөнгөөр 7,758.6 сая төгрөгийн 43 төсөл, арга 

хэмжээ; 
4. Аймгийн Орон нутгийн төсвийн хөрөнгөөр 982.3 сая төгрөгийн 5 ажил; 
5. Аймгийн Байгаль хамгаалах сангийн хөрөнгөөр 343.0 сая төгрөгийн 7 ажил; 
6. Аймгийн Нэгдсэн эмнэлэг, 27 сумын 2023 оны эм, эмнэлгийн хэрэглэл худалдан авах 3,500.3 

сая төгрөгийн  бараа худалдан авах.  
2023 оны 2 дугаар сард аймгийн төсвийн хөрөнгө оруулалтаар хэрэгжүүлэх дараах төсөл, хөтөлбөр, 
арга хэмжээний худалдан авах ажиллагааг эхлүүлээд байна. Үүнд: 

1. Зуунмод цэнгэлдэх хүрээлэнгийн барилдааны талбайд таримал хуйлмал зүлэг суурилуулах 
ажил; Нээлтийг 2023.03.13-нд  

2. Нийтийн орон сууцны подвалын бохирын шугам сүлжээнүүдийг шинэчлэх /Зуунмод 19, 20, 21, 
22 байр/; Нээлтийг 2023.03.02-нд 

3. Төв цэнгэлдэх хүрээлэнгийн сүүдрэвчний ажлын гүйцэтгэгчийг сонгон шалгаруулах ажил; 
Нээлтийг 2023.03.16-нд 

4. Аймгийн Залуучуудын ордны дээврийн засвар; Нээлтийг 2023.03.16-нд 
5. 100 өрх-100 гэр төсөл; Нээлтийг 2023.03.16-нд 

 
ОРОН НУТГИЙН ӨМЧИЙН ЧИГЛЭЛЭЭР 
       1. Төрийн өмчийн бодлого зохицуулалтын газрын 2019 оны 271 дүгээр тогтоол, аймгийн ИТХ-ын 
Тэргүүлэгчдийн 2020 оны 06 сарын 26-ын өдрийн 52 дугаар тогтоол, аймгийн Засаг даргын 07 сарын 
20-ны өдрийн А/396 дугаар захирамжаар хөрөнгийн ашиглалтын хугацаа болон үнийг шинэчлэн 
тогтоох санал, холбогдох материал, өмч хамгааллах байнгын зөвлөлийн дүгнэлт хурлын тэмдэглэлийг 
тус тус судлан үзэж 3 байгууллагын 400.0 сая төгрөгийн хөрөнгийн үнэ болон хугацааг шинэчлэн 
тогтоосон. 



      2. Эд хөрөнгийн улсын үзлэг тооллогын архивын материалыг орон нутгийн өмчит болон өмчийн 
оролцоотой 60 байгууллагаас авч хяналтын хуудсыг баталгаажуулан архивын нэгж үүсгэж байна.  
      3. АЗД-тай ОНӨГ-ын дарга байгууллагын 2023 оны Гүйцэтгэлийн төлөвлөгөөг баталгаажуулан 
гэрээ байгуулсан. 
      4. Аймгийн ЗД-ын удирдлагын зөвлөлийн хурлаар Хөрөнгө шийдвэрлэх тухай 3 асуудлыг 
танилцуулж, аймгийн ИТХ-ын удирдлагын зөвлөлд өргөн барьж хэлэлцүүлсэн. 
      5. Төв, Баян-Чандмань сум дахь Политехник коллежийн нэхэмжлэлтэй иргэний хэрэгт Төв аймаг 
дахь сум дундын иргэний хэргийн анхан шатны шүүхэд Бие даасан шаардлага гаргаагүй гуравдагч 
этгээдээр 2023 оны 01 дүгээр сарын 17нд шүүх хуралдаанд оролцсон.  
     6. ЗГ-ын шийдвэрийн дагуу Орон нутгийн өмчит бүртгэлтэй МХГ-ыг барилга байгууламж, 
холбогдох зарим эд хөрөнгийг Аймгийн ЗДТГ-т хүлээлгэн өгсөн. Цаашид ашиглагч байгууллагаар 
Аймгийн байгаль орчин аялал жуулчлалын газар, Стандарт хэмжил зүйн хэлтэс тус тус байрлан үйл 
ажиллагаагаа эрхлэн явуулахаар шийдвэрлэгдсэн. 
     7. “Төв Чандмань” ДЭХГ ОНӨААТҮГ-ын УЗ-ийн хуралдаанаар 2023 оны төсвийг хэлэлцсэн ч 
дахин нягтлан судлаж танилцуулахаар түр хугацаагаар хойшлогдсон. 
      8. “Зуунмод цэцэрлэгжүүлэлт” ОНӨААТҮГ-ын УЗ-ийн гишүүний хувьд 2023 оны төсвийг 
хэлэлцсэн ч дахин нягтлан судлаж танилцуулахаар хойшлуулсан. 
      9. Аймгийн “Түрээсийн орон сууцны сан бүрдүүлж, зорилтот бүлгийн иргэдийг түрээсийн орон 
сууцанд  хамруулах журам”-ын хүрээнд 2018 онд түрээсийн 12 өрх, 2019 онд 13,2021 онд 1 өрх нийт 26 
өрхийг түрээсийн орон сууцанд хамруулснаар сарын  график хугацааны төлөлтөд  хяналт тавьж 
ажилласнаар 2019-2023 оны 01 сарын 25 ны байдлаар нийт 150,459,940 төгрөгийг орон нутгийн төсөвт 
төвлөрүүлсэн байна. 
     10. Аймгийн ИТХ-ын даргын захирамжаар байгуулагдсан ажлын хэсэгт томилогдон Баяндэлгэр 
сумын ЗДТГ,“ӨВ-МЕНЕЖМЕНТ” ХХК-ийн хооронд үүссэн цэвэр усны нэгдсэн шугамын хөрөнгийн 
асуудлыг шийдвэрлэж өгөхгүй байгаа талаарх маргааныг нягтлан судлан үзэж дүгнэлт гаргахаар газар 
дээр очиж танилцан санал дүгнэлтэд шаардлагатай холбогдох материалыг ажлын хэсэгт гаргаж өгсөн. 
 
БАРИЛГА, ХОТ БАЙГУУЛАЛТЫН ЧИГЛЭЛЭЭР 

Төв аймгийн түүхт 100 жилийн ойг угтан орон сууцнуудын барилгын гадна фасад засварлах, 
фасадны гэрэлтүүлгийн  ажлыг аж ахуйн нэгж, орон нутаг хамтран хийж хэрэгжүүлэхээр 9 аж ахуй 
нэгжид мэдэгдэл хүргүүлсэн. Хот байгуулалтын кадастрын цахим мэдээллийн санд зураглагдаагүй 
барилга байгууламж, инженерийн шугам сүлжээний судалгааг гарган ГЗБГЗЗГ-т  хүргүүлсэн 

Хот, суурин газрыг дахин хөгжүүлэх тухай хууль, түүнийг дагалдан батлагдсан дүрэм 
журмуудыг хэрэгжүүлэх явцад гарч буй эерэг, сөрөг үр дагавар тулгамдаж байгаа асуудлын талаарх 
судалгааг Барилга хот байгуулалтын яаманд хүргүүлсэн. “Төсвийн хөрөнгө оруулалтын үр ашиг-IX”  
чадавх бэхжүүлэх сургалт, хэлэлцүүлэгт  2023 оны 02-дугаар сарын 1-3-ны өдрүүдэд сургалтанд 
хамрагдсан. 

Төвийн бүсийн 7 аймгийн дунд жил бүр уламжлал болгон зохион байгуулагдах спортын олон 
төрөлт тэмцээн, захиалагчийн хяналт хэрэгжүүлэх сургалтанд 2023 оны 02 дугаар сарын 3, 4 ны 
өдрүүдэд Дархан-Уул аймагт амжилттай оролцсон 
Барилга захиалагч, хяналтын чиглэлээр:  

Нийтийн орон сууцны 19, 20, 21, 22 –р байрны зоорийн давхарын бохирын шугамын шинэчлэл, 
цэвэр болон хэрэглээний халуун  усны босоо шугамуудын шинэчлэлийн  ажлын төсвийг боловсруулан 
тендер зарласан. Нийтийн орон сууцны 16, 17, 18 –р байрны халаалт, цэвэр ус, хэрэглээний халуун 
усны шинэчлэлийн ажлын  төсөв хийгдсэн.  Нийтийн зориулалттай орон сууцны барилгын гадна 
гэрэлтүүлгийн ажлын төсөв хийгдсэн.  
Хот байгуулалтын чиглэлээр: 

• Архитектур төлөвлөлтийн даалгавар боловсруулах баталгаажуулах ажлын хүрээнд нийт 2023 
онд 13 архитектур төлөвлөлтийн даалгавар боловсруулан баталсан ба энэ сард 9 архитектур 
төлөвлөлтийн даалгавар олгосон. 

• Зураг төсөл зөвшөөрөлцөх баталгаажуулах шатанд байршилыг ерөнхий төлөвлөгөөний хүрээнд 
батлах, орон нутгийн саналыг зурагт тусгах зэрэг ажлыг хийж гүйцэтгэсэн. 2023 онд 20 зураг 
төсөл зөвшөөрөлцсөн. Энэ сард 10 зураг төсөл батлаад байна. 

Барилга байгууламжийн эхлүүлэх, үргэлжлүүлэх зөвшөөрөл  ашиглалтад оруулах үйл ажиллагааны 
чиглэлээр: 

• Барилга эхлүүлэх зөвшөөрөл нийт 1 олгосон.   
• Барилга ашиглалтад оруулах үйл ажиллагааны хүрээнд нийт 2 барилга байгууламж ашиглалтад 

орсон. 



Барилга техникийн хяналтын чиглэлээр: 
• Төв аймгийн Засаг даргын 2023.01.24-ны өдрийн А/41 дүгээр захирамжаар Борнуур сумын 

услалтын системийн далангийн хуваарилах, нөөцлөх хэсгийн  ашиглалтын байдал, илэрсэн 
эвдрэлийг шалгаж дүгнэлт гаргах зорилгоор 2023 оны 01 дүгээр сарын 27-ны өдөр ажилласан. 

• Төв аймгийн Борнуур сумын нутагт 2023 оны 02 дугаар сарын 03-ны өдөр 2 удаагийн газар 
хөдлөлтийн чичирхийлэл болсон мэдээллийн дагуу Төв аймгийн Засаг даргын 2023 оны 02 
дугаар сарын 06-ны өдрийн “Ажлын хэсэг байгуулах тухай А/74 дүгээр захирамжаар 
байгуулагдсан ажлын хэсгийн бүрэлдэхүүнд ажиллаж, Борнуур сумын Засаг даргын Тамгын 
газар, Ерөнхий боловсролын сургууль, Эрүүл мэндийн төв, Цэцэрлэг, Соёлын төвийн барилгад 
газар хөдлөлтийн чичирхийллээр үүссэн нөхцөл байдалд хамтарсан шалгалт хийсэн. 

• Монгол улсын Засгийн газрын 2022 оны 212 тогтоолын дагуу “1000 айлын орон сууц” 
хөтөлбөрийн хүрээнд “Орхонкострукшн” ХХК-ийн боловсруулсан зураг төслөөр “Дэд бүтэц 
констракшн” ХХК-ийн гүйцэтгэсэн Манзушир хотхоны 30х3 /90айлын орон сууц/”-ны 
барилгын ашиглалтад оруулах комиссын бүрэлдэхүүнд ажилласан.  

• БХБЯ-ны Салбарын хяналтын газраас зохион байгуулсан “Төрийн хяналт шалгалт, анхаарах 
асуудал” цахим сургалтад хамрагдсан. 

 
ГАЗРЫН ХАРИЛЦААНЫ ЧИГЛЭЛЭЭР: 

Газрын төлөв байдал чанарын захиалгат хянан баталгааны дүгнэлтийг Газрын мониторингийн 
цахим системээр хүлээн авч баталгаажуулан ажиллаж байна. 2023.02.25-ны өдрийн байдлаар 32 
мэдэгдэх хуудас хэвлэж өгснөөс 8 захиалгат хянан баталгааны тайланг цахимаар ирүүлээд 
байна.Газрын даргын баталсан удирдамжаар Борнуур сумын газрын даамлын ажилд зөвлөн туслах 
ажлыг 2023.02.14-15-ны өдрүүдэд зохион байгуулсан. Борнуур сумын 2022 оны Газар зохион 
байгуулалтын төлөвлөгөөнөөс 110 нэгж талбарыг мэдээллийн санд оруулсан. 

4.2 .Газрын төлбөр: 2023 оны газар зохион байгуулалтын төлөвлөгөөнд тусгагдсаны дагуу газар 
эзэмшүүлэх эрхийн дуудлага худалдааг  Баянцогт сум  3 нэгж талбар, Жаргалант сум 15 нэгж талбар, 
Баянчандмань сум 3 нэгж талбар нийт 21 нэгж талбарын дуудлага худалдааг  газрын  биржийн  
www.mle.mn сайтад баталгаажуулж, зарласан. 

Газрын биржийн цахим системд бүртгэлтэй 29216 нэгж талбарт газрын төлбөрийн ногдуулалт 
нэхэмжлэлийг үүсгэсэн. Мөн өмчилсөн газрын татварыг 72056 нэгж талбарт үүсгэж татварын 
удирдлагын нэгдсэн систем рүү илгээсэн. 

2023.02.26-ны өдрийн байдлаар газрын төлбөрийн орлогоос 145,3 сая төгрөг сумдын төсөвт 
төвлөрөөд байна. 

Батсүмбэр, Баянчандмань, Эрдэнэ сумын нийт 26 нэгж талбарын топлоги алдааг засварлаж, 
зөрчлийг арилгасан. 

Газар зохион байгуулалтын ажлын хүрээнд 
Газар зохион байгуулалт, хот төлөвлөлтийн цахим системд  27 сумын 2023 оны газар зохион 

байгуулалтын төлөвлөгөөний арга хэмжээний 11950 нэгж талбар бүрээр оруулж сумдын тухайн 
жилийн газар зохион байгуулалтын төлөвлөгөөг цахимд системд оруулсан. Үүнээс 18 сумын  6083 
нэгж талбарын 128854,6 га газрыг  Газар зохион байгуулалт, хот төлөвлөлтийн цахим системд 
баталгаажуулж 135 нэгж талбарын 151 га газрыг олгож бүртгэсэн байна. Тухайн жилийн газар зохион 
байгуулалтын төлөвлөгөөгөө Зуунмод сум  322 нэгж талбар, Аргалант сум 933 нэгж талбар, Борнуур 
сум 1142 нэгж талбар, Мөнгөнморьт сум  85 нэгж талбар, Эрдэнэсант  сум 99 нэгж талбаруудыг  02 
сард сумын ИТХ-аараа оруулж баталуулсан.  

 Сэргэлэн, Заамар, Угтаалцайдам сумдууд газар зохион байгуулалт,төлөвлөлтийн цахим системд 
бүрэн оруулж баталгаажуулаагүй байна. 

Төв аймаг цагдаагийн газраас ирүүлсэн 2-н албан бичгийн дагуу лавлагааг гарган 
хүргүүлсэн.Хөрөнгө оруулалт хөгжлийн бодлого төлөвлөлтийн хэлтсээс ирсэн түгээмэл тархацтай 
ашигт малтмалын зориулалтаар өргөдөл өгсөн 2 талбайд шүүлт хийж хариуг хүргүүлсэн.Зуунмод сум 
Жишиг хороололд өргөдлийг дагуу өмчлөлийн газар дээр хяналтын хэмжилт хийж зураглал гаргасан. 

Газар тариалангийн  хүрээнд Газар  тариалангийн үйлдвэрлэлийн чиглэлээр аймгийн аварга 
болсон иргэн, аж ахуйн нэгжид шагнал гардуулах ажлыг зохион байгуулсан.  

Хүнсний ногооны урамшуулалд хамрагдах хүсэлтийг 2-р сард  7 сумын 521 иргэн,  аж ахуйн 
нэгжийн хураалтын мэдээг нэгтгэн 6-н иргэн, аж ахуйн нэгж иргэний урамшуулалын зөрчлийг арилган 
тайланг Хүнс, хөдөө аж ахуй, хөнгөн үйлдвэрийн яаманд хүргүүлэв.  

ХХААХҮЯамны зохион байгуулсан  “Ингэж шинэчлэе” уралдаанд газар тариалангийн албаны 
Төмс, хүнсний ногоо, хүлэмж, жимс, жимсгэнийн асуудал хариуцсан мэргэжилтэн Г.Баяраа “Тарьдаг 
таяг, морь, мотоциклийн таримал тэжээлийн үрлэгч” нэртэй бүтээлээр амжилттай оролцлоо. 



Том малын зүй бус хорогдлын мэдээг долоо хоног бүрийн Лхагва гарагт сумдаас авч нэгтгэн 
ХХААХҮЯ-ны МААХБЗГ-ын мэргэжилтэнд хүргүүлэн ажиллаж, аймгийн хэмжээнд нийт 17691 
толгой мал хорогдсон мэдээтэй байна. 

Аймгийн Засаг даргын А/22 “Өвс, тэжэл олгох тухай” захирамжаар 17 суманд 5000 боодол 
өвсний үнийг аймгийн Мал хамгаалах сангийн 100140051415 тоот дансанд  181.4 тн үйлдвэрийн 
тэжээлийн үнийг Онцгой байдлын ерөнхий газрын төв төрийн сангийн 100900031005 тоот дансанд 
төвлөрүүлэн ажиллаж байна. 

Мал аж ахуйн салбарын хаваржилтын хүндрэлээс урьдчилан сэргийлэх, мал төллөлт, төл хүлээн 
авах бэлтгэл хангах, хэрэгжүүлэх арга хэмжээний төлөвлөгөөг боловсруулж, сумдад хүргүүлсэн. 

НҮБ-ийн ХХААГ-аас мал аж ахуйн өвөлжилт, хаваржилт хүндэрсэн 2 сумын 20 зорилтот 
бүлгийн малчин өрхөд хүүхэд, эмэгтэйчүүдийн багц болон малд зориулсан амин тунг олгож, Засгийн 
газраас хөнгөлөлттэй үнээр олгож байгаа тэжээл худалдан авах мөнгийг малчны дансанд олгосон. Мөн 
14 суманд сургалт зохион байгуулан ажиллаж байна. 

Мал аж ахуйн салбарын аварга малчин, хошой аварга малчин, Ж.Самбуугийн нэрэмжит Залуу 
аварга малчин, Алтан төлийн эзэн, Аварга фермер, Аварга хадланч, Аварга саальчинд нэр дэвшүүлэн 
ирүүлсэн нийт 203 малчны материалыг Засаг даргын зөвлөлийн хуралд танилцуулан 158 малчныг 
аваргаар шалгаруулан, шагналыг гардуулан өглөө. 

ХХААХҮЯ-ны удирдах ажилтны зөвлөгөөнд оролцож, салбарын хэрэгжүүлэх болон анхаарч 
ажиллах ажлын чиг үүргийг талаар мэдээллийг авсан. 

Халдварт өвчнөөс урьдчилан сэргийлэх арга хэмжээнд 1023.0 мян.тол мал, амьтан хамруулаар 
төлөвлөн эм биобэдмэлийн татан авалт 42.4 хувьтай байна.  

2022 онд дархлаажуулсан боом, галзуу, томуу, гахайн мялзан, бруцеллёзын үйлчилгээний 
хөлсний үлдэгдэл болох 124.7 сая төгрөгийг 89 аж ахуй нэгжүүдэд олголоо.  

2022 оны Шүлхий өвчнөөс урьдчилан сэргийлэх намрын дархлаажуулалтын арга хэмжээний 
үйлчилгээний хөлс болох 165.8 сая төгрөгийг аж ахуй нэгжүүдэд олголоо.  

 Баян сумын Өгөөмөр багийн Хоолойн гашуун гэх газарт оношлогдсон бог малын мялзан өвчний 
хязгаарлалтын дэглэм цуцлагдаж тайван дэглэмд шилжсэн. Голомтод эцсийн халдваргүйтгэл хийж  
нийт 4200 м2 талбайд халдваргүйтгэл хийсэн.  

2023 оны 01 дүгээр сарын 09-ны өдөр Баянжаргалан сумын Улаан ухаа 2 багийн хүйсийн худаг 
гэх газарт малчин Б.Сайнбаяр, 1-р багийн малчин М.Ариунболд нарын сууриас бог малын мялзан 
өвчин оношлогдож хорио цээрийн дэглэм тогтоон ажиллаж байна Голомтод 2 өрхийн 1162 малыг 
үзлэгт хамруулан 70 мал өвчилж түүнээс 5 мал үхэж, 32 мал устгаж, 33 малын шинж тэмдэг бүрэн 
арилсан байна. Голомтын болон устгалын цэгийн 2400м2 талбайд халдваргүйтгэл хийсэн байна.  

2023 оны 01 дүгээр сарын 31-ны өдөр Баянцогт сумын гуна багийн хонгор гэх газарт хонины 
цэцэг өвчин оношлогдож сумын Засаг даргын захирамжаар хорио цээрийн дэглэм тогтоон ажиллаж 
байна. Голомтын 2 өрхийн 528 малыг үзлэгт хамруулан 25 мал өвчилж түүнээс 2 мал үхэж, 8 мал 
устгаж, 15 малын шинж тэмдэг арилсан. 

Гоц халдварт бог малын мялзан, хонины цэцэг өвчнөөс урьдчилан сэргийлэх, сэрэмжлүүлэх 
мэдээллийг цахим мэдээллийн хэрэгслээр 8200 малчин, мал бүхий иргэдэд хүргээд байна.  

2023 он 02 дугаар сарын байдлаар аймгийн хэмжээнд Алтанбулаг, Аргалант, Архуст, Баян, Баян-
Өнжүүл, Баяндэлгэр, Батсүмбэр, Баянжаргалан, Баянцогт, Баянчандмань, Борнуур, Жаргалант, Лүн, 
Мөнгөнмөрьт, Өндөрширээт, Зуунмод, Сүмбэр, Сэргэлэн, Угтаалцайдам, Цээл, Эрдэнэ, Эрдэнэсант 
сумдад Адуу- 846, Үхэр-1218, Тэмээ-2, Хонь-8929, Ямаа-7311 нийт 18499 толгой мал зүй бусаар 
хорогдсон байна. 

Япон улсын ЖАЙКА Олон Улсын байгууллага болон УМЭАЦТЛ-той хамтарсан Тархвар 
зүйчдийн практик чадавхийг нэмэгдүүлэх онол, практик хосолсон сургалтанд мал эмнэлгийн газрын 6 
мэргэжилтэн, лабораторийн 3 шинжлэгч эмч нар хамрагдлаа.  

Тайлант хугацаанд амьтан хэрэгцээлэх-332, бүтээгдэхүүн-1511, отор нүүдэл-204, үржил-132, 
алдуул мал 1 нийт 2180 мал эмнэлгийн гэрчилгээг олгож, 82 дуудлагын дагуу 201 малд үйлчилгээ 
үзүүллээ. 

Лүн суман дахь Мал эмнэлгийн хяналтын цэг 4 ээлжээр 24 цагт малын шилжилт         хөдөлгөөн, 
тээврийн хэрэгсэлд хяналт шалгалт хийж, мал амьтан тэдгээрийн гаралтай түүхий эд бүтээгдэхүүн 
тээвэрлэн явж байгаа нийт 264 тээврийн хэрэгсэл, адуу 656 , үхэр 31, хонь 198, ямаа 18 нийт 903 толгой 
амьд мал, 346790 кг мах, 16600 ширхэг арьс шир, 6655 кг сүү, сүүн бүтээгдэхүүн, 2820 кг дайвар 
бүтээгдхэүүнд эрүүл ахуйн үзлэг хийн мал эмнэлгийн гэрчилгээнд хяналт шалгалт хийж  ажиллалаа. 

 
БАЙГАЛЬ ОРЧИН, АЯЛАЛ ЖУУЛЧЛАЛЫН ЧИГЛЭЛЭЭР:  



Орчны бохирдолын талаар: Хог хаягдлын тухай хуулийн 9 зүйлийн 9.1.4 дэх заалтыг хэрэгжүүлж,  
Сайдын 2018 оны 192, А/243 дугаар хамтарсан тушаалаар баталсан “Энгийн хог хаягдлыг цэвэрлэх, 
булшлах зардлын нэгж тарифыг тооцох аргачлал”-ын дагуу боловсруулан, Аймгийн Иргэдийн 
Төлөөлөгчдийн Хурлын 2023 оны 02 сарын 01-ны өдрийн 07 дугаар тогтоолоор “Нийтийн эдэлбэр 
газрын хог хаягдлыг цэвэрлэх, энгийн хог хаягдлыг булшлах зардлын нэгж тариф”-ыг баталж, 
Захиргааны ерөнхий хуульд нийцүүлэн Хууль үйн яаманд бүртгүүлэхээр хүргүүлсэн. Орчны 
бохирдлыг бууруулах үндэсний хороо, Бөмбөрцөгийн Сүмбэ ТББ-аас зохион байгуулсан “Аюулыг 
авдарлая-2” аяны хүрээнд Батсүмбэр, Зуунмод, Лүн, Угтаалуайдам, Эрдэнэсант сумдаас  хэрэгжлэсэн 
зай хураагуур, хаягдал гар утас,  хугацаа дууссан эм зэрэг нийт 391 кг-ийг хүлээн аваад байна. Сар 
шинийн баярыг угтсан бүх нийтийн цэвэрлээг аймгийн хэмжээнд зохион байгуулж, нийт 135 
байгууллага, аж ахуйн нэгж, 2600 иргэн оролцож, 2100 тн хог хаягдлын цэвэрлэв.  
АЯЛАЛ ЖУУЛЧЛАЛЫН ЧИГЛЭЛЭЭР:  
 Монголд зочлох жил 2023-2025” арга хэмжээний хүрээнд Монгол- Оросын туроперотеруудын форум 
02сарын 14-16нд Улаанбаатар хотноо зохион байгуулагдаж ОХУ-ын 100 тур оператор компани, 35 
хэвлэлийн байгууллага, Монгол талаас 106 компани оролцож үйл ажиллагаагаа сурталчиллаа. Тус 
форумд аймгийн аялал жуулчлалын холбооны гишүүн 6н байгууллага оролцлоо.   

• Лүн сумын иргэнээс ЗГ-ын 11-11т ирүүлсэн “Урьхан-2 зоогийн газар” нь бохир усаа ил задгай 
асгасан гэх өргөдлийн дагуу Лүн сумын нутагт үйл ажиллагаа явуулж буй “Чингис ралли” 
ХХК-ий Урьхан-2 зоогийн газрын үйл ажиллагаанд  хяналт шалгалт хийж, зөрчлийг 
арилгуулахаар 4 заалт бүхий хугацаатай албан шаардлага өгсөн.  

• Нэгүүн. МН сайтад гарсан мэдээллийн дагуу Баян-Өнжүүл сумын нутагт үйл ажиллагаа явуулж 
буй “Миндуо тайди” ХХК-ий үйл ажиллагаанд төлөвлөгөөт бус хяналт шалгалт хийгдэж байна. 

JCI Их хүрээ салбар байгууллагын “Ногоон ирээдүй” төсөл нь 21 аймагт мод тарих аяны хүрээнд “Эх 
дэлхийн эзэн нь болоход хөтөлж” Ногоон ирээдүй сургалтаа Монгол туургатан театрт 02 сарын 13ны 
өдөр зохион байгууллаа.  
 
УС, ЦАГ УУР, ОРЧНЫ ШИНЖИЛГЭЭНИЙ ЧИГЛЭЛЭЭР: 

Урьдчилан мэдээлэх: Урьдчилан мэдээлэх:Нарийвчилсан мэдээ,1 хоногийн мэдээ, 5 ба 7 
хоногийн мэдээ, сарын болон улирлын мэдээ, өнгөрсөн 1 болон 7,10 хоног тутмын цаг агаарын тойм, 
энэ сарын нарийвчилсан анхааруулах мэдээ 11,24,25-ний өдөр 3 удаа, хоногийн анхааруулах мэдээ 10, 
11,21,23,24,25,-ний өдрүүдэд 6 удаа, цас орж, зарим газраар цасан шуурга шуурч, салхи шуургатай 
байхыг анхааруулсан. Нарийвчилсан сэрэмжлүүлэг мэдээ өгөөгүй, хоногийн сэрэмжлүүлэг мэдээг 24-
ний өдөр 1 удаа их цасны сэрэмжлүүлэг мэдээг гаргаж И-мэйл-ээр дамжуулж, www.tuv.tsag-
agaar.gov.mn сайт, TuvTsaguur page-д байршуулан, өдөр тутмын цаг агаарын мэдээг Зуунмод сумын 
ОНИМ-ийн ажилтанд И-мэйл ба “Дотоод удирдлагын систем”-ээр явуулах ажил тасралтгүй хийгдэж, 
байгууллагын урсдаг гэрлэн самбарт нарийвчилсан, хоногийн мэдээг өдөр бүр байршуулан ард иргэдэд 
үйлчилж байна. 

Байгаль орчны шинжилгээний лаборатори: Агаарын чанарын хүхэрлэг хий, азотын давхар 
ислийн сорьц авч шинжилгээг хийн агаарын чанарыг тодорхойлж байна. Агаарын чанарын ажиглалтыг 
02 дугаар сарын 24-ний өдрийн байдлаар нийт 45 удаа ажиглалт хийсэн ба хүхэрлэг хийн багаж 
эвдэрсэн тул хэмжилт хийгдэхгүй байгаа  азотын давхар ислийн дундаж агууламж 0.026 мг/м3 
үзүүлэлттэй байна. Өмнөх оны мөн үетэй харьцуулахад азотын давхар ислийн дундаж агууламж 
0.017мг/м3-ээр нэмэгдсэн  үзүүлэлттэй байна.Гадаргын усны чанар: Усны чанарын хяналт 
шинжилгээний хөтөлбөрийн дагуу 02 дугаар сард Туул-Лүн,  голын хяналт шинжилгээг хийхэд 
цахилгаан дамжуулах чанар нь Туул-Лүн 609 uS/см,  гарлаа.  

Ус судлалын салбар:  
Төв аймгийн нутаг дэвсгэрт 7-н ус судлалын харуул ажиллаж байгаагаас 2023 оны 01 дүгээр 

сарын 21-ний байдлаар усны түвшин: Хэрлэн гол Хэрлэн-Хонгон 207 см,    Хэрлэн-Мөнгөнморьт 104 
см, Туул гол  Туул-Алтанбулаг харуулд 553 см, Туул-Лүн харуулд 128 см, Туул-Заамар харуулд-155 см 
тус тус байсан ба өмнөх оныхтой харьцуулахад усны түвшин Хэрлэн голын дагуух  Хэрлэн-Хонгон 
харуул 13 см их, Хэрлэн-Мөнгөнморьт харуул 18 см бага, Туул голын дагуух  Туул- Алтанбулаг 
харуул, Туул-Лүн харуул, Туул-Заамар харуулууд 8-19 см бага, Сөгнөгөр голын дагуух Сөгнөгөр-
Сөгнөгөр харуул, Шивэрт голын дагуух Шивэрт-Борнуур харуулууд ёроолдож хөлдсөн.  

Голуудын мөсний зузаан 61-104 см харилцан адилгүй байна.  
 

ДОЛОО. НИЙГМИЙН БОДЛОГЫН ХҮРЭЭНД: 
 

НИЙГМИЙН БОДЛОГЫН ХҮРЭЭНД: 



Аймгийн Засаг дарга, сумдын Засаг дарга нартай байгуулах төлөөлөн хэрэгжүүлэх гэрээнд 
нийгмийн салбарын чиглэлээр хэрэгжүүлэх арга хэмжээ, анхаарах асуудлыг тусгалаа.  

Аймгийн ЭМГ-тай хамтран зохион байгуулсан анхан шатны эрүүл мэндийн байгууллагуудын 2022 
оны үйл ажиллагааны гүйцэтгэл, үр дүн, 2023 оны төлөвлөлтийн талаар зөвлөмж, чиглэл өгөх цахим 
хэлэлцүүлгийн мөрөөр Нийгмийн бодлогын хэлтсийн даргын 02 дугаар сарын 03-ны өдрийн 06/219 
тоот албан бичгээр сумдын Засаг дарга нарт үүрэг, чиглэл хүргүүлсэн. 

Аймгийн Засаг даргын Тамгын газрын  Нийгмийн бодлогын хэлтэс, Боловсрол, Шинжлэх ухааны 
газар хамтран Цэцэрлэг, Ерөнхий боловсролын сургууль, Политехник коллеж, Мэргэжил сургалт 
үйлдвэрлэлийн төвийн 2022 оны Байгууллагын гүйцэтгэлийн төлөвлөгөөний хэрэгжилт, үндсэн 
үзүүлэлтийн тайланг хэлэлцүүлэн 2023 онд анхаарах асуудлаар зөвлөмж, чиглэл өгөх цахим 
хэлэлцүүлэг зохион байгууллаа.  

Сумдын удирдах ажилтны зөвлөгөөнд нийгмийн салбарын чиглэлээр 2022 онд хэрэгжүүлсэн арга 
хэмжээ, 2023 оны зорилт, анхаарах асуудлаар танилцуулга мэдээлэл хийлээ.  

Салбарын 13 хэлтэс, агентлаг, байгууллага 2022 оны ажлын үр дүн, 2023 оны зорилт, анхаарах 
асуудлаар нугалбар бэлтгэн 27 сумын удирдлагуудад тараан, мэдээллээр хангалаа. 

Нийгмийн салбараас 2022 оны ажлын үзүүлэлтээр манлайлан 3 байгууллага, 6 албан хаагч 
Аймгийн “Хөдөлмөрийн аварга” боллоо.  

Аймгийн харьяа эрдэмтдийн суурь судалгаа гарган 196 эрдэмтэн судлаачдын бүртгэл, мэдээлэлтэй  
Төв аймгийн харилцаат Японы Тоттори мужийн Tottori Prefectural Central Hospital Диализийн 

тасагт аймгийн Нэгдсэн эмнэлгийн диализийн эмч, техникч нар дадлага сургалтад хамрагдан, туршлага 
солилцон, мэдлэг чадвараа дээшлүүллээ. 
ЭРҮҮЛ МЭНДИЙН САЛБАРЫН  ХҮРЭЭНД: 

Аймгийн хэмжээнд 2023 оны 01 дүгээр сард 66 эх төрж өмнөх оны мөн үеэс 14 тохиолдлоор 
төрөлт буурч, 66 нярай бүртгэгдсэн. Жирэмсний хяналтад нийт 721 эх, үүнээс 140 жирэмсэн эхийг 
шинээр хяналтад авч, эхний 3 сартай хяналтад 92.14% хамрууллаа. Нийт 28858 хүнд үзлэг хийсэн ба 
үүнээс урьдчилан сэргийлэх үзлэг 16,47%, амбулаторийн үзлэг 72,65%, идэвхтэй хяналт7,2% байна. 
Түргэн тусламжийн дуудлагаар 1561 хүнд эрүүл мэндийн тусламж үйлчилгээ үзүүлсэн. Эмнэлэгт 1712 
хүн эмчлэгдэн нийт 12149 ор хоног ашигласан. Дундаж ор хоног 7,1 байна.  

Нэгдсэн эмнэлэг, Баруун-Зуунмод ӨЭМТ-ийн дархлаажуулалтын үйл ажиллагаанд дэмжлэгт 
хяналт хийж, зөвлөн тусалж ажиллалаа. 

Аймгийн Нэгдсэн эмнэлэгт урьдчилан сэргийлэх, эрт илрүүлэх багцийн үзлэгт 02 дугаар сарын 20-
ны өдрийн байдлаар нийт  289 иргэн хамрагдсан байна.  

Эрүүл мэндийн салбарын орны мэдээг өдөр бүр АНЭ, 26 сумын Эрүүл мэндийн төвөөс авч 
нэгтгэн, боловсруулж УОК, ЭМЯ, ХӨСҮТ, АОК болон холбогдох 9 байгууллагын асуудал хариуцсан 
албан хаагчдад хүргүүлэн, мэдээллээр хангаж байна. 2023 оны 02 дугаар сард Коронавируст халдвар 
(Ковид-19)-тай 5 иргэнийг эмнэлгийн тусламж үйлчилгээнд хамруулан эмчилсэн, нас баралт 
бүртгэгдээгүй. 

Томуу, томуу төст өвчний өнөөгийн байдал, урьдчилан сэргийлэлтийн талаар TBS телевизийн 
“Зочны цаг” ярилцлагад оролцон мэдээлэл өгсөн. СӨБ, ЕБС-ийн сурагчид, багш, эцэг эх, асран 
хамгаалагч нарт томуу, томуу төст өвчнөөс урьдчилан сэргийлэх, халдвар хамгааллын дэглэм хэрхэн  
баримтлах талаар зөвлөмж хүргүүлсэн. 

Аймгийн хэмжээнд халдварт өвчний нийт 74 тохиолдол бүртгэгдэн, хариу арга хэмжээ авч 
ажиллалаа. Нэгдсэн эмнэлэг, өрх, 14 сумын Эрүүл мэндийн төвд 9 нэр төрлийн  нийт 3250 хүн тун 
вакцин, дагалдах хэрэгслийг хуваарилан олгосон. 

Орчны эрүүл мэндийн лабораторид нийт 77 сорьцод хими, нян судлалын шинжилгээ хийж, хариуг 
хүргүүллээ.  

Эрүүл мэндийн чиглэлээр танхимын сургалт 3 удаа зохион байгуулан нийт 234 эмч, эмнэлгийн 
мэргэжилтэн хамруулсан. 

Хүүхэд аюулгүй орчин аяны хүрээнд  Цагдаагийн газар, 5 сургуультай хамтран сургууль, 
цэцэрлэгийн school police үйл ажиллагаа, замын хөдөлгөөнд аюулгүй оролцох зөвлөмж постер 
байршуулсан. ЭМЯ, НЭМҮТ-өөс гаргасан Хүүхэд-Аюулгүй орчин  цуврал 34 зөвлөмжийг олон 
нийтийн сүлжээнд байршуулан, сурталчилсан. 

Эрүүл мэндийн газрын Хяналт шалгалтын хэлтэс, Прокурорын газартай хамтран Төв аймгийн 
Цагдаагийн газрын эрүүлжүүлэх, саатуулах байрны эрүүл ахуйн нөхцөл шаардлага, хоолны илчлэг 
хангалтын түвшин зэрэг 6 асуудлын хүрээнд төлөвлөгөөт бус хяналт шалгалт хийж, санал дүгнэлтийг 
хүргүүлсэн. 

Ерөнхий боловсролын бодлогын удирдлага, зохицуулалтын газрын “Тэгш боломжийг бүрдүүлэх 
замаар суралцахуйг дэмжих” төслийн хүрээнд Төв аймгийн Боловсрол шинжлэх ухааны газар, ЭМГ 



хамтран Эрдэнэсант сумын ерөнхий боловсролын сургуулийн хоол үйлдвэрлэл, үйлчилгээний эрүүл 
ахуйн нөхцөл шаардлага, хоол хүнсний бүтээгдэхүүний илчлэг хангалтын түвшинд үнэлгээ хийж, 
санал дүгнэлтийг хүргүүлсэн. 

Нэгдсэн эмнэлэг 23 сая төгрөгийн хөрөнгөөр дотоод тохижилт, засвар үйлчилгээ хийж, 
үйлчлүүлэгсдэд ээлтэй орчин бүрдүүллээ.  
ХӨДӨЛМӨР ХАЛАМЖИЙН ҮЙЛЧИЛГЭЭНИЙ ТАЛААР 
Нийгмийн халамжийн чиглэлээр: 

2023 оны 02дугаар сарын байдлаар нийгмийн халамжийн тэтгэвэр 1859 иргэнд 1048,4  сая төгрөг, 
нөхцөлт мөнгөн тэтгэмж 1141 иргэнд 207,7 сая төгрөг, онцгой тохиолдлын мөнгөн тэтгэмж 1 иргэнд 
1,2 сая төгрөг, амьжиргааг дэмжих мөнгөн тусламж 275 иргэнд 132,2 сая төгрөг, алдарт эхийн одонтой 
9414 иргэнд 1213,5 сая төгрөг, ахмад настны хөнгөлөлт тусламжид 1907 ахмад настанд 45,6 сая төгрөг, 
Насны хишиг 5813 иргэнд 473,2 сая төгрөг, хөгжлийн бэрхшээлтэй иргэний хөнгөлөлт тусламжид 114 
иргэнд 15,8 сая төгрөг, хүнс тэжээлийн дэмжлэг үзүүлэх үйлчилгээ 2337 иргэнд 54,3 сая төгрөг, 
жирэмсэн 752 эхэд 47,6 сая төгрөгийн тэтгэмж, 0-3 хүртэлх насны хүүхдээ асарсны тэтгэмж 3803 
иргэнд 365 сая төгрөг, ихэр хүүхдийн тэтгэмж 6 иргэнд 12 сая төгрөг тус тус олголоо. 

Хүүхдийн мөнгөн тэтгэмжийн журам шинэчлэгдсэнтэй холбоотой 130 гаруй иргэнд утсаар болон 
биечлэн мэдээлэл өгч, шинээр төрсөн 120 хүүхдийн мэдээллийг и-халамж системээр бүртгэн нийт  
32885 хүүхдэд 9816,8 сая төгрөгийг олголоо.  
Нийгмийн хөгжлийн чиглэлээр:  
 “Төгсөлтийн аргачлал” төсөл хөтөлбөрт 2023-2024 онд хамрагдах шинээр сонгогдсон 457 өрхийн 
дэлгэрэнгүй судалгааг гаргаж, судалгаа мэдээллийн санг бүрдүүллээ.  
Хөдөлмөр эрхлэлтийн чиглэлээр: 

Хөдөлмөрийн зах зээлийн мэдээллийн E-job платформд 02 дугаар сард 54 ажил олгогч,  280 иргэн 
ажил хайгчаар бүртгүүллээ. Нийт 25 ажил олгогчийн 718 сул чөлөөтэй ажлын байрны захиалгыг 
хүлээн авч 21 иргэнийг ажлын байранд зуучиллаа. 
Хөдөлмөр эрхлэлтийг дэмжих сангийн чиглэлээр:  

27 иргэний 30,5 сая төгрөгийн санхүүгийн дэмжлэгийн эргэн төлөлт ХЭДС-д төвлөрч, өссөн 
дүнгээр 219 иргэний 82,5 сая төгрөгийн санхүүжилт төвлөрлөө.  
Хөдөлмөр эрхлэлтийг дэмжих хөтөлбөрүүдийн хүрээнд:  

Бичил бизнес эрхлэгчдийг дэмжих арга хэмжээний банкаар дамжуулан олгох жижиг зээлийн ААЭ-
ийн сургалтыг “Нийгмийн түншлэлийн сүлжээ” ТББ-тай хамтран  зохион байгуулж 17сумын 83 иргэнд 
төсөл боловсруулах ур чадварыг эзэмшүүллээ. Банкны шаардлага хангасан 10 бичил бизнес эрхлэгчдэд 
нийт 118,0 сая төгрөгийн зээл олгогдож, 28 төсөл судлагдаж байна. Зээл авсан иргэдийн төслийн 
хүрээнд 5 шинэ ажлын байр бий болж, 10 ажлын байр хадгалагдлаа. 
НИЙГМИЙН ДААТГАЛЫН ТАЛААР 

Хяналт шалгалт, дотоод аудитын тасаг нь аж ахуйн нэгж, байгууллага, иргэдээс ирүүлсэн 17 
өргөдөл, гомдол, 16 албан бичгийг хүлээн авч 12 өргөдөл, 14 албан бичгийг хуулийн хугацаанд 
шийдвэрлэн хариу өгч ажиллалаа. 16 ААН, байгууллагад НД-ын шимтгэл дутуу тооцсон зөрчилд 3,6 
сая төгрөгийн улсын байцаагчийн акт тогтоож 100% барагдууллаа. 

Нийгмийн даатгалын хэлтсийн дэргэдэх ЭХМК-ын хурал 3 удаа хуралдаж 112 иргэний асуудлыг 
хэлэлцсэнээс шинээр 18 иргэний хөдөлмөрийн чадвар алдалтын хувь,хугацааг тогтоож, 88 иргэний 
хөдөлмөрийн чадвар алдалтыг сунгаж, 5 иргэний сунгалтыг цуцалсан байна. 

Хамтран ажиллах гэрээний дагуу ХААН, Төрийн банкаар 17848 тэтгэвэр авагчдад 8,6 тэрбум 
төгрөгийн тэтгэврийг олголоо. Мөн тэтгэмжийн даатгалын сангаас хөдөлмөрийн чадвар түр алдсан, 
жирэмсэн амаржсан, оршуулгын тэтгэмжид нийт 142 иргэнд 140,3 сая төгрөгийн тэтгэмжийг олгож, 
ажилгүйдлийн тэтгэмжийг 28 иргэнд 80.0 сая төгрөгийг  олголоо. 
Эрүүл мэндийн даатгалын хүрээнд: 

ЭМД-ын гэрээ бүхий 29 эмнэлэг, 5 сувилал, 45 эмийн сангийн  2022 оны 12 дугаар сарын 11-ээс 02 
дугаар сарын 01-ийг хүртэлх нэхэмжлэлийг анхан шатны баримттай тулган хянаж зөвлөмж хүргүүлсэн. 

ЭМДХ-ээс Аргалант, Борнуур  сумын Эрүүл мэндийн төвд зөвлөн тусалж ЭМД-ын тухай хууль, 
ЭМДҮЗ-ийн тогтоолын хэрэгжилтийг хангах чиглэлээр эмч, эмнэлгийн мэргэжилтнүүдэд сургалт 
зохион байгуулан, чадавхжууллаа. 
ГЭР БҮЛ ХҮҮХЭД ЗАЛУУЧУУДЫН ХӨГЖЛИЙН ТАЛААР 
Хүүхэд хөгжил, хамгааллын чиглэлээр:  

Төв аймгийн ЦГ-тай хамтран хүүхдийг цахим донтолт болон цахим орчин дахь гэмт хэргээс 
урьдчилан сэргийлэх чиглэлээр “Цахим ба Хүүхэд” (2023.02.01-2023.03.25) аяны хүрээнд Төв аймгийн 
Гэр бүл хүүхэд залуучуудын хөгжлийн газрын пэйж хуудас болон цахим хаягаар постер, шторкыг олон 
нийтэд түгээн ажиллаж байна.  



Төв аймгийн ЭМГ-тай хамтран “Хүүхэд-Аюулгүй орчин” нэгдсэн арга хэмжээг (2023.01.15-
2023.02.15)-ны хооронд бага насны хүүхдийг ахуйн осол гэмтэлд өртөх эрсдлээс урьдчилан сэргийлэх 
болон хүүхдийг зам тээврийн ослоос урьдчилан сэргийлэх зорилгоор зохион байгуулан ажиллаж 
байна. Нэгдсэн арга хэмжээний хүрээнд телевиз, олон нийтийн цахим сүлжээ, байгууллагын пэйж 
хуудас, фэйсбүүк хаягаар шторк, постер мэдээллийг олон нийтэд хүргэж ажиллалаа.  

Төв аймгийн Гэр бүл, хүүхэд залуучуудын хөгжлийн газарт “Хүүхдийн тусламжийн 108” утсанд 02 
дугаар сарын байдлаар нийт 12 дуудлага мэдээлэл ирснээс 3 дуудлага мэдээллийг шийдвэрлэж, 
хяналтад 8 дуудлага мэдээлэл байна. Үүнээс бэлгийн хүчирхийллийн шинжтэй 1 дуудлага мэдээллийг 
харьяаллын дагуу Төв аймгийн Цагдаагийн газарт албан тоот хүргүүлэн хүүхэд хамгааллын хариу 
үйлчилгээ үзүүлэн ажилласан.  

Монголын уламжлалт Сар шинийн баярыг тохиолдуулан Зуунмод сумын ерөнхий боловсролын 
сургуулийн ахлах, дунд ангийн сурагчдын чөлөөт цагийг зөв боловсон өнгөрүүлэх, цахим хэрэглээг 
багасган ардын тоглоом наадгайгаар тоглох, Монгол ёс заншил, өв уламжлалаасаа суралцан, хамтдаа 
хөгжих зорилгоор "Өв соёл-Бидний бахархал" тэмцээнийг зохион байгууллаа. Тэмцээнд Хүмүүн 
цогцолбор ахлах сургууль, дунд сургууль, 4-р сургууль, 5-р сургууль, Төв Политехник коллежийн нийт 
5 баг оролцлоо.  
Гэр бүлийн чиглэлээр:  
 Төв аймаг дахь Шүүхийн шийдвэр гүйцэтгэх газартай хамтран “Хувь хүний хөгжил", “Хосын 
харилцаа” сэдэвт сургалтуудыг 2023 оны 02 дугаар сарын 07,08-ны өдөр зохион байгууллаа. 
 Эерэг харилцаатай зөв төлөвшсөн гэр бүлийг бий болгоход нөлөөлөх гэр бүлийн боловсрол олгох, 
хосуудад хамтдаа дурсамж бүтээх боломж олгох зорилгоор "Болзоо" залуу хосуудад зориулсан 
өдөрлөгийг зохион байгууллаа. Арга хэмжээнд Зуунмод сумын 5 хос хамрагдаж, хамтдаа дурсамж 
бүтээлээ.  
 Долоо хоног бүрийн Баасан гарагийн 17:00 цагт “ГЭР БҮЛИЙН БОЛОВСРОЛ ОЛГОХ ЦАГ” 
мэдээллээр “Гэрлэлтээ эрүүл, бат бөх, аз жаргалтай байлгах 17 арга”, “Хүүхдийг хэрхэн зөв магтах вэ”, 
Эрэгтэй хүний сэтгэлзүйн зүйн онцлог”, “Цагаан сарын түүхээс” зэрэг 4 сэдвээр мэдээлэл бэлтгэн, 
байгууллагын цахим хаягт байршуулж, иргэдэд мэдээлэл хүргэж ажиллалаа. 

  
БОЛОВСРОЛ, ШИНЖЛЭХ УХААНЫ ТАЛААР 

Боловсролын байгууллагын болон багшийн үнэлгээний үр дүнгийн мэдээлэлд дүн шинжилгээ 
хийж, сургуулийн менежментийг сайжруулах, сургуулийн түвшний үйл ажиллагааны чиглэл, зохион 
байгуулалтыг тодорхойлон хэлэлцэх зорилгоор “ЕБС-ийн менежментийг сайжруулах аргачлал” сэдэвт 
сургалтыг зохион байгууллаа. Сургалтад 16 захирал, 34 сургалтын менежер оролцож сургуулийн 
менежментийг сайжруулах талаар ойлголт, мэдлэгээ баяжуулж, харилцан туршлагаа хуваалцлаа. 

Сургуулийн өмнөх болон ерөнхий боловсролын сургуулийн багш, арга зүйч, удирдах ажилтан, 
нийгмийн ажилтнуудын хүрээнд  “Боловсрол дахь ёс зүйн асуудал, шийдэл” сэдэвт 2023 оны шилдэг 
илтгэлийн уралдааныг гурван үе шаттайгаар цахимаар зохион байгууллаа. Уралдааны 3-р шатанд  6 
бүсээс шалгарсан 13 багш, баг хамт олон оролцлоо. Уралдааныг 5 багц 17 шалгуур үзүүлэлтээр 
үнэлэхэд ХЦС-ийн англи хэлний багш Н.Болорчимэг ахлагчтай багийн “Эцэг эх, багш, сурагчдын 
харилцаанд тулгамдаж буй асуудлыг шийдвэрлэх нь” сэдэвт илтгэл 1-р байр, Баян сумын монгол хэл, 
уран зохиолын багш Ө.Уянгын "Хүмүүжлийн эерэг арга багшийн харилцаа хандлагад нөлөөлөх нь" 
сэдэвт илтгэл 2-р байр, Сэргэлэн сумын түүх нийгмийн ухааны багш Х.Нандингэрэлийн “Хичээл 
сургалтын үед багш сурагчдын харилцаанд гардаг асуудал, шийдэл” сэдэвт илтгэл 3-р байрыг тус тус 
эзэллээ. 

"Сайн туршлага-Сурлагын амжилтад" Гадаад хэлний багш нарын туршлага түгээн дэлгэрүүлэх, 
солилцох үйл ажиллагааны 1 дүгээр шат 2023 оны 02 дугаар сарын 10-17-ны өдрүүдэд бүсчилсэн байдлаар 
амжилттай зохион байгуулагдлаа. Тус 1 дүгээр шатны туршлага түгээн дэлгэрүүлэх, солилцох үйл 
ажиллагаа нь сурагчдын гадаад хэлний хоцрогдол арилгах, сурлагын амжилт, ЭЕШ-д бэлтгэх чиглэлийн 
хүрээнд явагдсан бөгөөд 6 бүсийн 6 шилдэг багш шалгарлаа. 

Аймгийн Засаг даргын А/16 тоот захирамжаар байгуулагдсан "Ажил мэргэжлийн чиг баримжаа 
олгох" салбар зөвлөлийн сургалт боллоо. Үүнд: Хөдөлмөр халамж үйлчилгээний газар, Гэр бүл хүүхэд 
залуучуудын хөгжлийн газар, Боловсрол шинжлэх ухааны газар, Хүмүүн цогцолбор сургууль, Насан 
туршийн боловсролын төв, Эрдэнэ сумын МСҮТ, Төв ПТК -ийн багш нар хамрагдлаа. 

Аймгийн Засаг даргын 2023 оны А/17 дугаар захирамжийн хэрэгжилтийг хангахаар Боловсрол 
шинжлэх ухааны газрын даргын 2023 оны 01 дүгээр сарын 26-ны өдрийн баталсан хяналт шалгалтын 
удирдамжийн дагуу Зуунмод сумын нутаг дэвсгэрт үйл ажиллагаа явуулж буй өдөр өнжүүлэх төвүүдэд 
хяналт шалгалтыг хийлээ. 



Эрсдэлийн үнэлгээг 32 асуулгын хүрээнд ЕБС-31, СӨБ-34, МСҮТ-2, Политехник коллеж-1 нийт 
68 объектод хийлээ. 

“Шударга ёсны боловсрол” сэдэвт сургалтыг 2023 оны 02 дугаар сарын 08-ны өдөр зохион 
байгуулж, шударга ёсны боловсрол олгох сургагч 30 багш, 30 сурагч /дунд, ахлах анги/ бэлтгэлээ. 

Аймгийн ЗДТГ-ын ХЭЗХ-тэй хамтран Авлигатай тэмцэх газраас төрийн албан хаагчдын дунд 
сургалт зохион байгууллаа. Сургалтад 15 байгууллагын 76 албан хаагчид танхимаар хамрагдлаа. 

Сургуулийн дотоод гадаад сүлжээний хүртээмжийн ажиглалтын асуудлыг real-time 
monitoring ашиглан шийдэх Giga connect төсөл хэрэгжүүлэх хүрээнд Daily Check апп-ийг 31 ерөнхий 
боловсролын сургуулийн компьютерт суулгалаа.  

Төв аймгийн орос хэлний багш нар "Пушкины нэрэмжит тэмцээн"-д Баянчандмань, Эрдэнэ, Лүн, 
Зуунмод ХЦС-ийн багш нар амжилттай оролцож сертификат гардан авч Лүн сумын багш Ц.Ундрах 3-р 
байр, Зуунмод сумын ХЦС-ийн багш Д.Энхцэцэг шагналт байрыг тус тус эзэллээ. 
Албан бус боловсролын талаар 

“Өв соёлоо эрхэмлэж үндэсний бичгээ сурцгаая- 2025” аяны хүрээнд аймгийн хэмжээнд 
үндэсний бичгээ сурах аян өрнүүлж монгол бичгийн сургалтыг аймгийн хэмжээнд 9 байгууллагын 271 
албан хаагчдад зохион байгуулж байна. Анхан шатны сургалтын агуулгын дагуу 25 цагийн хичээл 
орсон. Анхан шатны шалгалтаар тэнцээгүй албан хаагчдад сургалтыг дахин явуулах, тэнцсэн албан 
хаагчдаас дунд шатны шалгалт авах ажлын бэлтгэл ханган ажиллаж байна.                 

Засаг даргын эрхлэх асуудлын хүрээний агентлаг, харьяа байгууллагууд төрийн болон орон 
нутгийн өмчит үйлдвэрийн газрын архив, албан хэрэг хөтлөлт хариуцсан ажилтан 3, шүүхийн шийдвэр 
гүйцэтгэх газрын албан хаагчдаас 8 албан хаагчид гэрчилгээ олголоо.  

СОЁЛ, УРЛАГИЙН ТАЛААР 
Түүх, соёлын үл хөдлөх дурсгалын улсын тооллого зохион байгуулсан ажлын тайлангийн үр 

дүнг хэлэлцүүлэх уулзалт, хэлэлцүүлэгийг 02 дугаар сарын 09-ний өдөр Соёлын өвийн Үндэсний 
төвөөс зохион байгуулж тооллогын комиссын албан хаагчид хамрагдлаа. 

Монгол туургатан театр: 
Тухайн сард орон нутгаас зохион байгуулагдсан 13 удаагийн арга хэмжээнд 3500 үзэгчдэд  

үйлчилснээс 2750  хүүхдэд үйлчиллээ.  
“Монгол Туургатны сар шинийн мэнд” контентыг бэлтгэн хийж “SBN” телевизээр иргэдэд 

хүргэлээ.  
Аймаг байгуулагдсаны түүхт 100 жилийн ой угтсан ажлын хүрээнд аймгийн МТТ-ын уран 

бүтээлчид мөн Төв нутгийн алдартнуудын төлөөлөл хамтран "Төв сайхан нутаг" хүндэтгэлийн 
тоглолтыг Орхон аймаг дахь Төв аймгийн иргэдийн нутгийн зөвлөлийн урилгаар “Уурхайчин” соёлын 
ордонд зохион байгууллаа. 

Нийтийн номын сан: 
Нийтийн номын сан нь 02 дугаар сард 171 байнгын уншигч,  1287 ирэгсэд, 3651 ном олгон 

уншуулж үйлчлүүллээ. Үүнээс эрэгтэй-82, эмэгтэй-89 уншигч үйлчлүүллээ.  
2023 оны 02 дугаар сарын 15-ны өдөр Сургуулийн өмнөх боловсролын “Хүмүүн” цэцэрлэгийн 

“А” байрны бэлтгэл ангийн “Бамбарууш” бүлгийн 25 хүүхэд багш нарын хамт номын сангийн 
уншлагын танхимуудтай танилцлаа. Номын сангийн зүгээс хүүхэд багачууддаа “Кино өдөр” арга 
хэмжээг зохион байгуулан “Царцаа намжил”, “Пороро”, “Маша баавгай” зэрэг  кинонуудыг үзүүллээ.   

02 дугаар сарын 2 дахь 7 хоногийн “Идэвхитэй хөдөлгөөн-Эрүүл мэнд” сургалт хөгжлийн цагийн 
хүрээнд ГБХЗХГ-ын хамт олныг байгууллагадаа урин хамтын ажиллагааг идэвхижүүлэх зорилгоор 
“Нөхөрсөг уулзалт”-ыг зохион байгууллаа.  

Музей: 
Монгол Арт Галерей, аймгийн СУГ, Музей хамтран уран зургийн “Нүүдлийн үзэсгэлэн”-г  

аймгийн Музейд гаргаж үзэгчдийн хүртээл болголоо.  
Аймаг байгуулагдсны  100 жилийн ой, Монгол түмний уламжлалт “Цагаан сар”-ын баярыг 

тохиолдуулан түүх, өв соёлоо сурталчлан таниулах зорилгоор танин мэдэхүйн “Дөрвөн бэрх” 
нэвтрүүлгийг аймгийн “Төв” телевизтэй хамтран зохион байгууллаа. 
             Монгол түмний уламжлалт “Цагаан сар”-ын баярыг тохиолдуулан түүх, өв соёлоо сурталчлан 
таниулах зорилгоор танин мэдэхүйн “Дөрвөн бэрх” нэвтрүүлгийг бэлтгэн хүргэлээ. 

БИЕИЙН ТАМИР, СПОРТЫН ХҮРЭЭНД 
МУ-ын Арслан, МУ-ын гавъяат тамирчин Ө.Эрдэнэ-Очирын нэрэмжит 2023 оны өсвөр үеийн 

аймгийн аварга шалгаруулах чөлөөт бөхийн тэмцээнийг 2023 оны 02 дугаар сарын 14-16-ны өдрүүдэд 
Зуунмод суманд зохион байгуулж 16 байгууллагын 311 тамирчин оролцлоо.  



Монголын хүүхдийн спортын өвлийн VII наадам, Монголын бүх ард түмний спортын өвлийн 
XVI наадмууд 2023 оны 02 дугаар сарын 05-13-ны өдрүүдэд “НӨХӨРЛӨЛ-ТЭМҮҮЛЭЛ-АМЖИЛТ” 
уриан дор спортын наадам амжилттай болж өндөрлөлөө. 

Тэмцээнд УБ хотын 7 дүүрэг, 12 аймгийн 700 гаруй тамирчид, дасгалжуулагчид оролцсоноос 
МБАТ-ний наадамд 244 тамирчин 17 дасгалжуулагч, Хүүхдийн спортын их наадамд 417 тамирчин, 24 
дасгалжуулагчид 567 багц медалийн төлөө өрсөлдөж аваргуудаа тодруулснаас Монголын хүүхдийн 
спортын VII наадмаас Төв нутгийн өсвөрийн шигшээ багийн тамирчид 14 алт, 11 мөнгө, 13 хүрэл нийт 
38 медаль хүртэж багийн нийлбэр дүнгээр 3-р байрыг эзэлж, Монголын бүх ард түмний спортын 
өвлийн XVI наадмаас 1 алт, 2 мөнгө, 5 хүрэл, нийт 8 медаль хүртэж багийн дүнгээр 5-р байр, 2 спортын 
наадмын үндсэн болон үзүүлэх тоглолтын төрлүүдээс 25 алт, 13 мөнгө, 28 хүрэл, нийт  66 медаль 
хүртлээ. 

Д.Сүхбаатарын нэрэмжит чөлөөт бөхийн олон хотын тэмцээн 2023.02.09-11-ний өдрүүдэд зохион 
байгуулагдаж Төв аймгийн баг тамирчид амжилттай оролцон 1 алт, 2 мөнгө, 6 хүрэл нийт 9 медаль 
хүртлээ. 

Нийслэлийн аварга шалгаруулах тэшүүрийн тэмцээнд тэшүүрийн өсвөрийн шигшээ багийн 
тамирчид амжилттай оролцон 5 алт, 4 мөнгө 8 хүрэл медаль хүртэн багийн дүнгээр 2-р байрт 
шалгарлаа. 

Монголын хүүхдийн спортын VII наадамд амжилттай оролцож 3-р байр,  Монголын бүх ард 
түмний спортын өвлийн XVI наадамд 5-р байгуудыг эзэлсэн. Улс, бүсийн аварга шалгаруулах 
тэмцээнд цана, тэшүүр, чөлөөт бөхийн төрлүүдээр оролцон 31 алт, 19 мөнгө, 14 хүрэл нийт 64 медаль 
хүртэж, нийтийн биеийн тамирын арга хэмжээнд 1675 иргэнийг хамрууллаа. 

 
 

ТӨВ АЙМГИЙН ЗАСАГ ДАРГЫН ТАМГЫН ГАЗАР 
 


